
Тарих синовларидан ўтган ҳақиқат шуки, ўзини ўзгартиришга қодир бўлган, вақтни — имкониятга, Тарих синовларидан ўтган ҳақиқат шуки, ўзини ўзгартиришга қодир бўлган, вақтни — имкониятга, 
имкониятни ютуққа, ютуқни тараққиёт пойдеворига айлантира олган халқ — буюк халқдир.имкониятни ютуққа, ютуқни тараққиёт пойдеворига айлантира олган халқ — буюк халқдир.

Шавкат  МИРЗИЁЕВШавкат  МИРЗИЁЕВ

Дунёнинг юздан ортиқ мам-
лакатларидан келган немис 
тили билимдонлари билан бел-
лашиш юки енгил эмасди, аммо 
уни енгишга руҳий қувват бер-
гувчи ўн йиллик изчил меҳнат 
— ўқиш, ўрганишнинг меваси 
мустаҳкам билимлар бўлганини 
ҳаёт тасдиқлади.

Тўртта жонкуяр ўқитувчи 
гап лашиб қолса, бугунги 
кунда ҳатто ўз исм-фамилия-
синиям тўғри ёзолмайдиган-

лар кўпайиб бораётгани тилга 
олинмай қолмайдиган ҳозирги 
даврда ўзбек қизи немис тилига 
ўзакдош тилли халқлар фар-
зандларидан ҳам билимдон-
лигини кўрсатиб, Ўзбекистон 
байроғини ҳилпиратиб турса, 
уни инглиз, олмон, итальян, 
испан, француз, нидерланд, 
фин, швед... тенгдошлари қу-
вонч билан бағирларига босиб 
табрикласалар, эҳтиром кўр-
сатсалар, кўзингизга ифтихор, 

шукрона ёшлари тўлмайдими?
Германиянинг эртаклар юр-

тидек ажойиб, университетла-
рини битирганлардан қарийб 
қирқтаси Нобель мукофотига са-
зовор бўлган Гёттинген шаҳрига 
оддий ўқувчи номи билан кетган 
ва у ердан Халқаро беллашу-
внинг мутлақ ғолиби бўлиб қайт-
ган Райёнани Тошкент аэропор-
тида ота-оналари, яқинлари ку-
тиб олишибди, ўша лаҳзаларни 
телефонда тасвирга олганларга 
раҳмат. Аслида...

Кейинги йилларда юрти-
мизда ёшларнинг жисмоний, 
ақлий, маънавий камолотига 
эътибор ортиб, бу улуғ мақ-
сад рўёби учун амалга оши-
рилаётган тадбирлар миқёси 
кенгайиб, сарфланаётган маб-
лағлар салмоғи ошиб боряпти. 
Айни фикр исботини ҳамма 
жойда, ҳамма соҳада кўриш 
мумкин. 

БУГУННИНГ ГАПИУЮШМА ФАОЛИЯТИДАНТААССУФ

НЕГА БИЗ НЕГА БИЗ 
УЯЛИШИМИЗ УЯЛИШИМИЗ 

КЕРАК?КЕРАК?
Мир Алишер Навоий ҳазратлари айтганларидек, “Эмас осон 

бу майдон ичра турмоқ”. Ҳа, ғолибликка умид билан каттаю ки-
чик майдонларга чиқмоқ осон эмас, агар ғолибликка талабгор 
беллашувчиларнинг салоҳияти ўзингникидан кам эмаслигини 
ҳис этиб турсанг, камоли эҳтиром билан уларнинг имкониятла-
рини ўзингникидан юқори баҳоласанг, масъулияту мажбурият 
юки янада оғирлашиб кетади.

Маълумки, шу йил 15-22 июль кунлари Германиянинг Гёт-
тинген шаҳрида 10-синф ўқувчиларининг немис тили бўйича 
Халқаро олимпиадаси бўлиб ўтди. Унда Буюк Британиядан қат-
нашган ўқувчи 2-ўринни, Италия вакили 3-ўринни эгаллади. Ўз-
бекистоннинг Андижон шаҳридаги 4-умумтаълим мактаби ўқув-
чиси Райёна Иброҳимова 1-ўрин соҳиби, олимпиаданинг мут-
лақ ғолиби бўлди.

Бир улуғ донишманддан: “Сиз нимадан қўрқасиз?” дея сўра-
ганларида: “Худодан қўрқмагандан қўрқаман”, деган экан. Бу-
гуннинг долзарб мавзуси учун биттагина ширкат маҳсулотини 
мисол келтирмоқчимиз.

Адашмасам, рўза ҳайити арафаси эди, Ангор буюм бозорида 
айланиб юрсам, бир дўстимни учратдим. Сўрашгандан сўнг 
дардини айтиб қолди: “Кенжа укамиз оиласини олиб ишлаш 
учун хорижга кетган. Ишни ташлаб кўчага чиқолмасам, яхши 
ҳам шанба-якшанба бор. Бечора энамнинг бир ўзлари. “Юринг, 
шаҳарга олиб кетаман”, десам, “Етти авлодинг ўтган бу ҳовли 
нима бўлади? Бу уйнинг чироғини ким ёқади?” — деб савол-
ларга кўмиб ташлайдилар. Яхшиям, туғишгандан зиёд қўшни-
лари бор.

ёхуд истеъмолчи ҳуқуқи қачон ҳимояда бўлади?

“AYUBA” 
ÀÉÁËÈ 
ÝÊÀÍ...

ёхуд истеъмолчи ҳуқу

Бугун энамни зиёрат қилай 
деб чиққандим, рўзадорлар, на-
моз ўқийдилар. Каттароқ бир 
термос, яхшироқ тефаль-чойнак 
олай деб киргандим. Болалар, 
келинингиз машинада, кутилма-
ганда қор бошлаганини қаранг”, 
— дейди безовталаниб. Хуллас, 
дўстимиз онаизорига бир дунё 
нарса харид қилгач, хайрлашдик.

... Нафақа пулини олиб, ту-
ман марказидаги дўконлардан 
бирига кирдим, дўстимнинг гапи 
ёдимга тушди. Мен ҳам ўша те-
фаль-чойнакдан 2 дона харид 
қилдим. Бирини қишлоқдошим-
нинг туғилган кунига, бирини 
уйга. Икки кундан кейин меҳ-
мон келиб қолди. “Чой олиб ке-

линглар”, десам, “Газ тугаган, 
ўчоқда қайнатаяпмиз, ҳозир”, 
дейди. “Тефалга қўйинглар”, де-
сам, оёққа зўрға турган хотиним 
ёвқараш қилиб қолди. Эртасига 
меҳмонларни кузатгач, дастур-
хонга чиройли чойнакни келти-
риб қўйди.

— Кеча тефалга чой қўйгин, 
деб дўқ қилганингиз-дўқ қилган. 
Бир маза қилинг, дўстингиз ҳам, 
онаси ҳам бу зорманда тефалга 
“раҳмат” айтаётгандир...

— Нега дарҳол айтмадинг?
— Кайфиятингизни буз-

май, бир кун сўрасангиз, куйиб 
қолди, демоқ-
чийдим...

Янги Ўзбекистон миллий сайлов 
қонунчилиги ва амалиётининг тизимли 
равишда демократик андозаларга ҳамоҳанг 
тарзда такомиллаштириб келинаётгани 
фуқароларнинг сайлов ҳуқуқини кенг 
ва тўла таъминлаш борасида сифат 
ўзгаришларини амалга оширишга хизмат 
қилмоқда.

Бунда сайловларга тайёргарлик кўриш 
ва уларни ўтказиш жараёнларига рақамли 
технологияларни жорий этишга доимий 
эътибор қаратилаётгани ҳам муҳим 
аҳамият касб этмоқда.

Гапни мамлакатимиз жамоатчилиги 
ва халқаро кузатувчилар ўртасида 
шаклланган ушбу ибратли фикрдан 
бошлаганимнинг сабаби бор. Бундай 
адолатли эътирофлар кишининг 
кўнглини ўстиради. Эртанги кунга умид 
ва ишончингни, азиз Ватанинг, заҳматкаш 
халқинг билан фахрланиш туйғуларингни 
янада мустаҳкамлайди. 

Биламизки, сайлов участкаларида сайлов-
чилар рўйхати илгари қўлда, яъни қоғоз-қа-
ламда шакллантирилган. Янги Ўзбекистонда 
бу борадаги барча жараёнлар замонавий ах-
борот технологиялари зиммасига юклангани 
ғоят қувончли иш. Сайловчиларнинг ягона 
электрон рўйхати, сайлов жараёнини бошқа-
риш ахборот тизимининг сўнгги йилларда ўт-
казилган сайловларда муваффақиятли қўлла-
нилгани шулар жумласидандир.

Буни бугун мамлакатимизда улкан сиёсий 
жараён – Олий Мажлис Қонунчилик палатаси 
ва маҳаллий кенгашлар депутатлари сайло-
вига кўрилаётган қизғин ҳозирликда ҳам кўриш 
мумкин.

Қонунчилик палатаси ҳамда маҳаллий кен-
гашлар депутатлари беш йил муддатга сайла-
нади. Амалдаги Қонунчилик палатаси ҳамда 
маҳаллий кенгашларга депутатлар сайлови 
2019 йили ўтказилган. Ўзбекистон Республи-
каси Конституциясининг 128-моддасига му-
вофиқ Олий Мажлис Қонунчилик палатасига 
ҳамда Қорақалпоғистон Республикаси Жўқорғи 
Кенгесига, вилоятлар, туманлар, шаҳарлар 
давлат ҳокимияти вакиллик органларига сай-
ловлар тегишинча уларнинг конституциявий 
ваколат муддати тугайдиган йилда – октябрь 
ойи учинчи ўн кунлигининг биринчи якшанба-
сида ўтказилади. Демак, Олий Мажлис қуйи 

палатаси ҳамда маҳаллий кенгашлар депутат-
лари сайлови 2024 йил 27 октябрь, якшанба 
куни бўлиб ўтади.

Марказий сайлов комиссияси томонидан 
Ўзбекистон Республикаси Конституцияси ва 
Сайлов кодексида белгиланган муддатлардан 
келиб чиқиб, 26 июлдан Қонунчилик палатаси 
депутатлари ва маҳаллий кенгашлар депутат-
лари сайлови бўйича сайлов кампаниясига 
старт берилиб, календарь режа тасдиқланди.

Ушбу сайловларда Конституциямиз ва 

халқаро сайлов стандартларига биноан мам-
лакатимизнинг олий давлат вакиллик ва қонун 
чиқарувчи органи ҳамда маҳаллий давлат ҳоки-
мияти вакиллик органларининг таркиби янгила-
ниши таъминланиши алоҳида таъкидланади.

Қайд этилганидек, ушбу сайловлар Консти-
туциямизда белгилаб берилган мутлақо янги 
ижтимоий-сиёсий муҳитда ўтказилаётганлиги 
муҳим аҳамият касб этади.

Ўзбекистон тарихида илк бор Олий Мажлис 
Қонунчилик палатаси сайловлари аралаш сай-

лов тизими, яъни мажоритар-пропорционал 
тизим асосида ўтказилади.

Депутатларнинг 75 нафари бевосита мажо-
ритар тизим асосида, яъни сайловчилар ўз-
ларига мақбул номзодларга овоз бериш йўли 
билан, қолган 75 нафари эса, пропорционал 
тизим бўйича сиёсий партияларга берилган 
овозлар асосида сайланишади.

Сайлов қонунчилиги илғор демократик 
стандартларга мос равишда тубдан такомил-
лаштирилди. Жумладан, сайлов органлари-
нинг Марказий сайлов комиссияси бошчи-
лигидаги янги тизими жорий этилди, сиёсий 
партиялар томонидан депутатликка номзод-
ларни кўрсатишда аёлларнинг улуши камида 
40 фоиз бўлиши белгиланди. Бундан ташқари, 
депутатликка номзод сайланиши учун сайлов-
чиларнинг нисбий кўпчилиги овозини олиши 
белгиланди. Унга кўра, номзод тегишли сайлов 
округида бошқа номзодларга нисбатан кўпроқ 
овоз тўплаган тақдирда депутат бўлиб сайла-
ниши мумкин бўлади ва шу орқали такрорий 
овоз беришни ташкил этиш талаб этилмайди.

Сайлов Янгиланган Конституция мус-
таҳкамлаган кучли парламентаризм ва жой-
ларда вакиллик органларининг ваколатлари 
сезиларли даражада кучайтирилган шароитда 
ўтади. Хусусан, Қонунчилик палатасининг мут-
лақ ваколатлари амалдаги 5 тадан 12 тага, Се-
натда эса, 14 тадан 18 тага кўпайтирилди. Пар-
ламентнинг ижро этувчи, суд, ҳуқуқни муҳо-
фаза қилувчи органлар ва махсус хизматлар 
фаолияти устидан назорат функциялари кен-
гайтирилди. Ҳокимларнинг халқ депутатлари 

Кенгашларига раҳбарлик қилиши бекор қи-
линди. Давлат ҳаётининг муҳим масалаларини 
ҳал этишда вакиллик органларининг ролини 
ошириш мақсадида аввал ҳокимлар вакола-
тида бўлган 33 та ваколатлар маҳаллий Кен-
гашларга ўтказилди.

Бўлиб ўтадиган сайловларда Қонунчилик 
палатасининг 150 нафар депутати, Сенатнинг 
56 нафар аъзоси, Қорақалпоғистон Респуб-
ликаси Жўқорғи Кенгеси 65 нафар депутати, 
вилоятлар ва Тошкент шаҳар, 208 та туман 
(шаҳар) Кенгашлари депутатлари сайланади. 
Шунга кўра, 30 мингга яқин номзодлар, 90 
минг  га яқин уларнинг ишончли вакиллари сай-
лов жараёнида фаол иштирок этиши ҳамда 
120 мингдан ортиқ сайлов комиссиялари аъзо-
лари ташкилотчи сифатида, 70 мингдан ортиқ 
маҳаллий ва хорижий (халқаро) кузатувчилар 
иштироки кутилмоқда.

Сайловнинг мамлакат ҳаётидаги алоҳида 
ўрнини эътиборга олиб, ушбу жараёнда фуқа-
роларни кенг жалб этиш мақсадида Марказий 
сайлов комиссияси томонидан 27 октябрдаги 
сайлов “Менинг танловим – обод Ватаним” ши-
ори остида ўтказилиши эълон қилинди.

Оммавий ахборот воситалари бу йилги сай-
ловлар ҳақида сўз юритар экан, миллий сай-
лов қонунчилиги илғор демократик стандарт-
ларга мос равишда тубдан такомиллашаётга-
нига  алоҳида эътибор қаратмоқда. Жумладан, 
сайлов органларининг Марказий сайлов ко-
миссияси бошчилигидаги янги тизими жорий 
этилди.

Эндиликда Қонунчилик палатаси депутат-
лари ва маҳаллий кенгашлар депутатлари сай-
ловини ўтказувчи комиссиялари тизими Мар-
казий сайлов комиссияси, ҳудудий сайлов ко-
миссиялари, Қорақалпоғистон Республикаси 
Марказий сайлов комиссияси, туман ва шаҳар 
сайлов комиссиялари,  Халқ депутатлари 
вилоятлар ва Тошкент шаҳар кенгашларига 
сайлов ўтказиш бўйича округ сайлов комис-
сиялари ва участка сайлов комиссияларидан 
иборатдир.

Марказий сайлов комиссиясининг 2024 йил 
29 май куни қабул қилинган  “Вилоятлар ва 
Тошкент шаҳар ҳудудий сайлов комиссияла-
рини тузиш тўғрисида”ги қарорига мувофиқ, 
мамлакатимиз тарихида биринчи марта вило-
ятлар ва Тошкент шаҳар ҳу-
дудий сайлов комиссиялари 
тузилди. 

Хабар берганимиздек, жорий йилнинг 30-31 июль — 1 август 
кунлари Тошкент вилоятининг Нурафшон шаҳрида “Оммавий 
ахборот воситаларида миллий контент яратиш масъулияти” 
мавзусида республика медиафоруми ўтказилди. 

Ўзбекистон Журналистлар уюшмаси ва Тошкент вилояти ҳо-
кимлиги ҳамкорлигида ташкил этилган мазкур медиафорум 
иштирокчилари Тошкент вилояти ҳокимлигида бўлиб, ҳоким-
лик фаолияти, яратилган шарт-шароитлар билан яқиндан та-
нишдилар.

Кейинги манзил — вилоят “Ёшлар маркази” бўлди. Мазкур мар-
казда бир ярим минг нусхада “Ёшлар кундалиги” журналини чоп 
этиш йўлга қўйилган. 

— Жамоамиз ёшлардан иборат бўлиб, журналимиз 36 саҳифада, 
рангли ва безакли шаклда ўқувчилар қўлига етиб бормоқда. Асо-
сий йўналиши ёшлар ҳаёти, адабиёт, санъат ва тарих бўлиб, маҳал-
лий ижодкорлар ҳамда таниқли журналистларнинг 
ижодий ишлари берилмоқда, — дейди “Ёшлар кун-
далиги” журнали бош муҳаррири Отабек Бакиров.

МАМЛАКАТ 
ЖУРНАЛИСТЛАРИНИ 

БИРЛАШТИРГАН 
МЕДИАФОРУМ

Мароқли учрашув, ажойиб саёҳат ва 
эркин фикр алмашиш имконияти

Статистик маълумотларга қараганда, 
ҳозирда қарийб 2 миллиондан ортиқроқ 
юртдошларимиз хорижда меҳнат қилишар 
экан. Катта-катта шаҳарлардаги мардикор 
бозорларига иш излаб чиқаётганларнинг 
эса ҳозирча аниқ ҳисоби йўқ. Йўқ, мен бу 
мардикор бозорлари ҳақида сўзламоқчи 
эмасман. Аммо мазкур мавзу баҳонасида 
анчадан бери каминани ўйлантириб ке-
лаётган айрим мулоҳазаларим билан ўр-
тоқлашмоқчиман, холос. Келинг, ўзим 
гувоҳ бўлган, кўрган-эшитган воқеалар 
асосида мавзу ҳақида батафсилроқ суҳбат-
лашайлик.

АМАЛДА ЭСА МУТЛАҚО 
БОШҚАЧА

Сўнгги йилларда қишлоқ жойларда фер-
мер хўжаликлари ривожланиб бораётгани сир 
эмас. Улар етиштираётган маҳсулотлар ту-
файли бозорларимиз тўкин. Бу яхши, албатта.

Аммо бугунги кунда мазкур хўжаликларнинг 
далаларида кимлар, нима эвазига меҳнат қи-
лаётгани ҳақида ҳеч ўйлаб кўрганмисиз?

Билмасангиз, билиб олинг. Бугун далаларда 
“фермер хўжалиги ишчиси” сифатида жавлон 
уриб ишлаётганларнинг кўпчилиги мардикор-
лар, яъни бир кунлик меҳнат бозоридан олиб 
келинган ёлланма ишчилардир. Аслида, бу хў-
жаликлар шу яқин атрофда истиқомат қилади-
ган одамларни иш билан таъминлаш мақса-
дида ташкил этилган эди. Амалда эса мутлақо 
бошқача. Хўш, нимага шундай бўляпти?

Биринчидан, ҳар қандай фермер энг аввало 
ўзининг оила аъзолари, сўнгра яқин қариндо-
шларини иш билан таъминлашни хоҳлайди. 
Улардан ортадиган юмушларнигина бошқа-
ларга беради. Хўжалик ташкил этишда эса 
оила аъзолари ва қариндош-уруғларигагина 
етадиган қилиб ер олади. Бошқаларни ўйла-
майди ҳам.

Иккинчидан, бегонани ишга олиб, унинг ои-
ласини йил бўйи боққандан кўра, мавсумий 
ишларга мардикор ёллаш фермерга анча ар-
зонга тушади.

Учинчидан, кунлик ишга чиқувчилар учун 
ҳам бу усул маъқул. Чунки фермер ўзининг 
доимий ишчиларига ойлик иш ҳақи ўрнида 
кўпинча ғалла ёки ғалладан бўшаган майдонга 
иккинчи экин экиш учун маълум миқдорда ер 
беради. Кунлик мардикорларга эса бажарган 
иши учун нақд пул тўлайди.

“ШУЛАР ТУФАЙЛИ ҚОРА 
ҚОЗОНИМИЗ ҚАЙНАБ 

ТУРИБДИ...”
— 3 йилдан бери тоғамнинг фермер хўжа-

лигида оилам билан меҳнат қиламан, — дейди 
Оқдарё туманидан Шуҳрат Эшхўжаев. — Ёмон 
яшаётганимиз йўқ. Йилига меҳнат ҳақи эвазига 
2-3 тонна ғалла оламиз. Молларимиз учун 100 
тагача прессланган сомон, иккинчи экин учун 
2 гектар ер беришади. Унга ловия экиб, 7-8 
тонна ҳосил оламиз. Сув, трактор хизмати ва 
ўғит ҳам фермернинг ҳисобидан.

Боғдорчилик соҳасида ҳам худди шун-
дай манзарани кузатиш мумкин. Ҳозирда Са-
марқанд, Жомбой, Оқдарё, Пайариқ туман-

ларидаги аксарият интенсив боғлар “Оҳалик 
олтин боғи меваси” кластерига тегишли. Пи-
шиқчилик мавсумида мазкур кластердаги мав-
сумий ишчилар, яъни мардикорлар сони 10 
минг нафардан ошиб кетади. Бир кунлик иш 
учун бериладиган 100 минг сўм атрофидаги 
пул учун қишлоқ аёллари ва таътилда бўлган 
юқори синф ўқувчилари тонг саҳардан қора 
кечгача мева теришади. Аммо улар бу меҳнат-
дан нолимайдилар.

— Бошқа қаёққа ҳам борардик, ука, қўли-
мизда бир ҳунаримиз бўлмаса, — дейди Ой-
ширин Аллабоева. — Шу боғнинг хўжайинла-
рига раҳмат, шулар туфайли қора қозонимиз 
қайнаб турибди. Ишга келиб кетишимиз учун 
транспорт, бир маҳал бепул овқат беришади. 
Илоё, барака топишсин.

Қишлоқ туманларининг аксариятида аёллар 
учун мардикорликнинг янги бошқарув схемаси 
мавжуд. Ҳар бир қишлоқда кунлик ишга чиқа-
ётган хотин-қизларнинг ўз “гастарбайтери”, 
яъни даллоли бор.

Арзон ишчи кучи излаётган фермер ва тад-
биркорлар айнан шу одамга мурожаат қили-
шади. Бу даллолларда ҳам шу яқин атрофдаги 
фермерларнинг телефон рақамлари, ҳатто 
қайси майдонга қанақа экин экканлиги ҳақи-
даги маълумотларгача мавжуд.

“ГУРУҲИМДА ЎҚИТУВЧИЛАР 
ҲАМ БОР...”

Бу воситачилар ўз гуруҳидаги мардикор-
ларга ҳар куни иш топиб бергани учун у олаёт-
ган иш ҳақининг 10 фоизига, фермерга арзон 
ишчи топиб бергани учун эса у бераётган уму-
мий сумманинг ҳам 10 фоизига эгалик қилади. 
Хуллас, даллол икки томондан ҳам ўз улушини 
олади.

— Ҳа, энди тирикчилик-да, ўргилай, сихни 
ҳам, кабобни ҳам куйдирмаймиз, — дейди 
шундай воситачилардан бири Орзигул Очи-
лова. — Фермер ҳам хурсанд, ишчилар ҳам. 
Баъзи фермер акалар: “Эртага фалон жойдан 
комиссия келаяпти. Менинг даламга гуруҳин-
гизни олиб бориб туринг, илтимос! Агар сўраб 
қолишса, ҳа, шу фермер хўжалигида ишлай-
миз, дейсизлар” деб ялиниб қолишади. Чунки 
ўзларининг ишчилари деярли йўқ ҳисоби. Ҳам-
маси хорижга кетган. Албатта, бундай илти-
мослар қуруқ бўлмайди. У ёғини сўрасангиз, 
менинг гуруҳимда ҳатто ўқитувчилар ҳам бор. 

Улар ёзги таътилда бекор ўтиришгани йўқ.
Хўш, нега ўқитувчилар кунлик иш учун да-

лага чиқишяпти?
Яқинда эълон қилинган статистик маълу-

мотларга кўра, жорий йил январь-июль ойла-
рида Ўзбекистонда кредит ва воситачилик фа-
олияти ходимларининг ўртача ойлик иш ҳақи 
14,4 миллион сўм, савдода 5,9 миллион сўмни, 
умумий овқатланиш хизматлари ишчилари-
нинг ойлик маоши 4,6 миллион сўмни ташкил 
этган. Аммо таълим тизимида бу кўрсаткич 3,5 
миллион сўм, соғлиқни сақлаш ва ижтимоий 
хизматлар кўрсатиш соҳасида эса 3,3 миллион 
сўмдан ошмаган.

Кўриб турганингиздек, юртимизда энг кам 
ойликни ўқитувчилар ва соғлиқни сақлаш ти-
зими ходимлари олишади. Бошқача айтганда, 
мактабни зўрға битириб, савдода меҳнат қи-
лаётган ишчи ёки ошхонада ишлаётган оддий 
ошпаз ҳам ўқитувчидан кўп пул топаркан. Хўш, 
бундай аҳволда муаллим кунлик иш учун да-
лага чиқмасдан яна қаерга ҳам борсин?

НИМАГА БИЗГА ХОРИЖДАН 
ИШ ИЗЛАБ КЕЛИШМАЙДИ?

Маълумотларга кўра, ҳозирда 2 миллион 
нафардан кўпроқ юртдошларимиз хорижий 
мамлакатларга иш излаб чиқиб кетган.

Шу ерда баъзи бир саволлар пайдо бўлади. 
Нимага бизнинг юртимизга хориждан марди-
корлар иш излаб келмайди? Ёки сиз бирор ўз-
бекнинг уйида Россиядан, Қозоғистондан ке-
либ ишлаётганларни кўрганмисиз?

Тўғри, Ўзбекистондаги катта-катта компания 
ва корхоналарда, қишлоқ хўжалиги соҳасида 
хорижлик мутахассислар ишлаяпти. Аммо 
уларга отнинг калласидай маош тўланмоқда.

Яна бир гап. Нима эмиш, Корея, Олмония, 
Хитой, Россияга ишга борадиган мигрантлар 
ўша мамлакатларнинг тилини ўрганишлари 
шарт экан. Кореяга борувчилар бир неча йил-
дан бери корейс тилидан имтиҳон топши-
ришяпти. Ҳатто бу синовларнинг “рейтинги” 
олий ўқув юртига ўқишга кирувчиларнинг си-
новларидан ҳам баландроқ. Қизиғи шундаки, 
бу синовларда талабгорларнинг билимини 
компьютер эмас, нимагадир масъуллар баҳо-
лашади...

Энг ёмони шундаки, талабгорларни хорижга 
ишга жўнатиш учун масъул бўлган, миграция 
агентлигида ишлайдиган жанобларнинг ай-

римлари бу синовлардан чўнтак қаппайтириб 
олганлари яқинда ошкор бўлиб қолди. Бир бе-
чора бола-чақасини боқаман деб бировлардан 
қарз-қавола қилиб имтиҳонга борса-ю, қайси-
дир нафси ўпқон мулозим шунга ҳам шерик 
бўлса... Ғалати-а?

Дангалроқ қилиб айтадиган бўлсак, бошқа 
юртга мардикорликка бориш учун ҳам бечора 
қишлоқи йигит кимгадир ялиниб пора берса...

Ҳа, бошқа давлатда мардикор бўлиб ишлаш 
учун бизникилар имтиҳон топширишади. Қи-
зиқ, ўша давлатнинг фуқароси ҳам бизга ишга 
келиш учун ўзбек тилидан ўз юртида имтиҳон 
топширармикин? Имтиҳон топширмасаям, би-
рор корейс бизнинг фермер даласига “рўзғор 
тебратиш учун” келармикин?

“ХОНИМЛАР БУ ҲОЛНИ 
КУЛИБ ТОМОША 

ҚИЛИШАДИ...”
Россияда анча йил меҳнат қилган бир йигит 

ўтган йили менга бир воқеани айтиб берди.
Москва яқинида Химки деган шаҳарча бор. 

Ўша ердаги кўчалардан бирида қурилаётган 
кўп қаватли уйнинг ертўласида қарийб 20 на-
фар ўзбек йигити яшар экан.

Гоҳида шундай кунлар ҳам бўларканки, улар 
ҳатто бир бурда нонга пул тополмай қолишар-
кан. Шунда улардан баъзилари эрталаб туриб 
кўп қаватли уйлар ёнига бориб туришаркан. 
Чунки бу уйларда яшовчи малласоч хонимлар 
чиқинди қутисига ҳали қотиб улгурмаган нон, 
ширинликлар, бир тишлаб ташланган колбаса 
бўлакларини чиқариб ташлар эканлар.

Бояги йигитлар бу егуликларни чиқинди қу-
тисидан талашиб-тортишиб олаётганликла-
рини бу хонимлар деразадан кўриб, кулиб то-
моша қилишаркан. Жудаям аянчли ҳолат.

Шу йилнинг февраль ойида Нурободдаги 
санаторийлардан бирида дам олдим. Сана-
торийда бел, қўл, оёқ оғриғини даволаш учун 
беморларга парафин, яъни эритилган шам 
қўйишади. Мен ҳар куни эрталаб нонуштадан 
сўнг муолажа олиш учун борганимда, бу ерда 
3-4 нафар 23-26 ёшлар атрофидаги ёш йигит-
ларни ҳам кўрардим.

Бир куни қизиқиб улардан: “Ҳали ёш бўл-
саларинг, нимага парафин билан даволана-
япсизлар?” деб сўрадим. Шунда йигитлардан 
бири: “Эҳ, амаки, нимасини айтайлик, бизнинг 

белимиз, оёқларимиздан Россиянинг қаҳратон 
совуғи ўтиб кетган. Ҳар йили 10 кун шу ерда 
даволанмасак, ишга ярамаймиз. Шу ерда да-
воланиб, кейин яна ўша ёққа ишга борамиз”, 
деди.

МАРДИКОРЛИК ҚИЛАЁТГАН 
ЗОБИТ

Жомбой туманида яшайдиган Зафар Но-
ров Тошкент ахборот технологиялари универ-
ситетининг махсус факультетини битирган. 
Олий маълумотли зобит, ҳарбий алоқа бўйича 
етакчи мутахассис, катта лейтенант унвонига 
эга.

Бундан 8 йил илгари Сурхондарёдаги че-
гара қисмлардан бирида ҳарбий хизматни 
ўташ чоғида у командирининг айбини очиб 
ташлагани учун ишдан ноҳақ ҳайдалиб кетган. 
Айни пайтда эса мардикорлик қилиб ризқини 
топаяпти.

— 2-3 жойга мурожаат қилдим, аммо мени 
ишга қайтиб тиклашмади, натижада хорижда 
ишлашга мажбур бўлдим, — дейди у. — Ўша 
ерда ишлаб топган пулимга оилам учун икки 
хонали бошпана қуриб олдим. Мана, ҳозир 
кунлик мардикор бозорига чиқиб болаларимни 
боқаяпман. Ҳеч кимдан шикоятим йўқ. Юрти-
мизда меҳнат қилган одам хор бўлмайди.

Ҳа, йигит тўғри айтди. Бизнинг юртимизда 
меҳнат қилган киши, албатта, ризқини топади. 
Аммо алам қиладиган жойи шундаки, айрим 
мулозимлар ана шу ҳалол меҳнат қилаётган-
ларга муносиб шароит яратиш ўрнига уларнинг 
топаётган яримта нонини ҳам туя қилишяпти.

МУАММОЛАРНИНГ БОШ 
ИЛДИЗИ — ИШСИЗЛИК

Ўзининг қариндоши, яқинларини мўмай пул 
эвазига хорижга қулликка сотиб юбораётган 
айрим виждонсиз кимсаларни-ку айтмай қўя 
қолайлик. Бу алоҳида мавзу.

Тўғри, ҳозирги кунда аҳолини иш билан таъ-
минлаш мақсадида жойларда бўш иш ўрин-
лари ярмаркалари ташкил этиляпти, бошқа 
турли чоралар кўриляпти. Аммо бу тадбир-
ларнинг аксарияти, бизнинг назаримизда, хў-
жакўрсинга қилинаётгандек.

Яна бир гап. Миграция агентлиги ходимла-
ридан бирининг айтишича, ишлаш учун одам-
ларни хорижга ишга юборишдан олдин ўша 
мамлакатнинг меҳнат бозори ўрганилар экан. 
Буни қаранг-а?

Нима учун ўша мутахассислар ўзимиздаги 
меҳнат бозорларини ўрганишмайди? Нимага 
бу масъуллар ҳар бир соҳада ишчи-ходим-
ларга берилаётган ойлик маош миқдори улар-
нинг бир ойлик харажатларига етиши ё етмас-
лиги ҳақида ўйлаб кўрмайдилар? Нимага улар 
жамиятдаги жиноятчилик, ҳуқуқбузарлик, ои-
лавий ажримларнинг бош илдизи — ишсизлик 
экани ҳақида гапирмайдилар?

Хуллас, саволлар кўп. Аммо бу саволларга 
батафсил, асосли жавоб берадиганларни то-
пиш қийин.

Мулоҳазаларимизга шу жойда нуқта қўй-
моқчи бўлиб турганимизда, радиодан таниқли 
ҳофизнинг машҳур ашуласи янграб қолди: “Ях-
шидур аччиқ ҳақиқат, лек ширин ёлғон ёмон. 
Шу ширин ёлғонга лекин алданиб қолғон ёмон”.

Сиз нима дейсиз, азиз ўқувчи?

Ёр МУҲАММАД

АЧЧИҚТОШ

11 август куни Днепродзержинск 
осмонида иккита Ту-134 самолёти 
тўқнашиб кетиши натижасида борт-
даги барча 178 йўловчи, жумладан, 
Минскда “Динамо” жамоаси би-
лан футбол бўйича собиқ иттифоқ 
чемпионатининг навбатдаги тур 
ўйинини ўтказиш учун бораётган 
Тошкентнинг “Пахтакор” футбол 
клубининг 17 нафар футболчиси 
ҳамда мураббийлар штаби аъзо-
лари вафот этган авиаҳалокатга 45 
йил тўлади.

1979 йил 11 август куни содир бўл-
ган мазкур мудҳиш ҳалокат оқибатида 
Равил Агишев, Михаил Ан, Олим Аши-
ров, Сирожиддин Бозоров, Константин 
Баканов, Юрий Загуменних, Шуҳрат 
Эшбўтаев, Александр Корчёнов, Ни-
колай Куликов, Владимир Макаров, 
Сергей Покатилов, Владимир Фёдо-
ров, Владимир Собиров, Виктор Чур-
кин, Идгай Тазетдинов, Мансур Толиб-
жонов, Владимир Чумаков вафот этди.

Беларусь Футбол федерацияси 
портали маълумотига кўра, 45 йилдан 
кейин Минскда “ўтказилмаган ўйин” 
давом этади. 2024 йилнинг 11 август 
куни “Динамо-Юни” стадионида “Пах-
такор” фахрийлари, жумладан, 1979 
йилги таркиб билан Беларусь пой-
тахтига учмаган футболчилар ва “Ди-
намо” Минск фахрийлари ўртасида 
ўртоқлик ўйини ташкил этилади. 

Ўша давр муҳитини яратиш учун 
ташкилотчилар ҳар икки жамоа фут-

болчилари ва ўйинни бошқариб бо-
радиган ҳакамлар учун ретро ли-
босларни тақдим этишни режа-
лаштирмоқда. 

Тадбир доирасида “Пахтакор” фут-
бол клуби фахрийлари билан телекўп-
рик уюштириш ва клублар раҳбарла-
рининг чиқишлари режалаштирилган.

Ўзбекистон ва Беларусь Прези-
дентлари кўмагида бўлиб ўтадиган 
ўртоқлиқ ўйини “Хотира учрашуви – 
тинч лик ўйини” бош ғояси остида таш-
кил этилади.

Учрашувда “Пахтакор” жамоаси 
фахрийларидан Аҳмад Убайдуллаев, 
Рустам Мирсодиқов, Геннадий Дени-
сов, Марат Кабаев, Игорь Шквирин, 
Фарҳод Магомедов, Анатолий Со-
ловьёв, Александр Журавлев, Эркин 
Воҳидов, Игорь Поваляев, Ринат Фай-
рузов, Олег Синелобов, Олег Сабиров 
иштирок этади.

Минскнинг “Динамо” клуби шара-
фини эса 1979 йилги таркиб аъзо-
лари – Эдуард Малофеев, Вениамин 
Арзамасцев, Анатолий Байдачный, 
Сергей Боровский, Игорь Гуринович, 
Юрий Трухан, Игорь Белов, Юрий 
Курбыко, Виктор Шишкин, Валерий 
Шавейко, Владимир Курнев, Геор-
гий Кондратьев, Валерий Мельников, 
Александр Алексейчиков, Леонид Ва-
силевский, Анатолий Усенко ҳимоя қи-
лади.

“Дунё” АА,
Минск шаҳри

ХОТИРАТАРИХ

45 ÉÈËÄÀÍ Ñ¤ÍÃ...
11 август куни Минскда Тошкентнинг машҳур “Пахтакор” 
клуби футболчилари хотирасига бағишланган 1979 йилдаги 

“Ўтказилмаган ўйин” бўлиб ўтади

Ана шундай музейлардан бири — Са-
марқанд шаҳрида жойлашган Зарафшон 
воҳаси матбуоти тарихидан сўзловчи Са-
марқанд вилояти матбуот тарихи му-
зейи ҳисобланади. Мазкур музей 2013 
йилда “Зарафшон” газетасининг 100 йил-
лиги муносабати билан ташкил этилган. 
Журналис тика соҳасида мамлакатимизда 
ҳозирча ягона бўлган мазкур музейда 
ижодкорларга тегишли 450 дан зиёд тари-
хий ашё сақланади.

Музей жавонларидан ўзбек журналис-
тикасига тамал тошини қўйган зиёлилар — 
Маҳмудхўжа Беҳбудий, Абдурауф Фитрат, 
Саидризо Ализода каби жадидчи-маъри-
фатпарварлар, шунингдек, турли давр-
ларда газетага муҳаррирлик қилган Ҳожи 
Муин, Акобир Шомансуров, Ҳайдарбек 
Абдужабборов, Шароф Рашидов, Вали 

Хўжаев, Раҳим Шокирбеков, Анқабой Ху-
дойбахтов, Нуриддин Шукуров, Лутфулла 
Ҳамроев, Холмуҳаммад Нуруллаев, Аҳ-
маджон Мухторов, Ҳабиб Темиров, Му-
заффар Муқимов ва бошқа кўплаб фахрий 
журналистлар ҳамда ҳозирда “Зарафшон” 
ва “Самаркандский вестник” газеталари 
бош муҳаррири вазифасида ишлаб кела-
ётган, Ўзбекистонда хизмат кўрсатган жур-
налист Фармон Тошевга тегишли буюм ва 
иш воситалари жой олган.

Музейда рус матбаачиси Морозов то-
монидан чоп этилган “Самарқанд” (ҳо-
зирги “Зарафшон”) газетаси, Маҳмудхўжа 
Беҳбудий асос солган “Ойина” журнали-
нинг илк нусхаси ўрин олган.

1920 йиллардан Иккинчи жаҳон уруши 
давригача газета чоп этишда фойдала-
нилган ёғоч ва қуйма ҳарфлар, 1950 йил-

дан кейинги даврда ишлатилган 3 ўл-
чамли қўрғошин ва дуб ҳарфлар, матри-
цалар, таҳририятда ҳамда босмахонада 
фойдаланилган техник асбоб-ускуналар 
ҳамда “Самаркандский вестник”, “Овози 
Самарқанд”, шаҳар ва туман газеталари 
нусхалари, Бухоро, Жиззах ва Навоий ви-
лоятлари ҳудудларида чоп этилган газета-
лар, тарихий фотосуратлар қимматли экс-
понат сифатида сақланмоқда.

Саидризо Ализоданинг 1920-1925 йил-
ларда Эрон ҳамда Туркияда яшаган давр-
ларидаги ижоди намуналари, чоп эттир-
ган китоб ва рисолалари, 1937 йилда 
Самарқанддаги Ўзбекистон давлат уни-
верситетида араб ва форс тилларидан 
талабаларга сабоқ бераётган пайтлари, 
Шароф Рашидов муҳаррирлигида фой-
даланган телефон, Республика раҳбари 
сифатида Самарқанд вилоятига келиб, 
аҳоли билан учрашувлари тасвирлан-
ган фотосуратлар музей зарварақларига 
муҳрланган. Шунингдек, музейда атоқли 
давлат арбоби, ёзувчи ва шоир Шароф 
Рашидов таваллудининг 100 йиллиги му-
носабати билан ташкил этилган алоҳида 
бурчаги мавжуд. Унда Шароф Рашидов-
нинг ўзи ёзган қўлёзмалар, унинг асар-
лари, тарихий фотосуратлари жой олган.

Республикамиздаги олий ўқув юртлари, 
илмий тадқиқот институтларининг изла-
нувчи-тадқиқотчилари, музейшунослар 
музейдаги “Зарафшон” (“Ленин йўли”) га-
зетасининг 110 йиллик ва “Самаркандский 
вестник” (“Ленинский путь”) газетасининг 
105 йиллик жилд-тахламларидан фойда-
ланмоқда.

Айниқса, музей Самарқанд давлат уни-
верситетининг “Ноширлик иши” йўналиши 
ҳамда Самарқанд давлат чет тиллари 
институтининг “Халқаро журналистика” 
йўналишида таҳсил олаётган талабалар, 
шаҳар ва туман газеталарида, вилоят те-
лерадиокомпаниясида фаолият кўрсата-
ётган ёш мухбирлар учун амалий тажриба 
мактаби бўлиб хизмат қилмоқда.

Беҳбудий қўлёзмаларига таяниб тай-
ёрланган “Самарқанд” газетасининг 1913 
йилда Ўрта Осиё бўйлаб тарқалиши ва со-
тиладиган дўконлари жойлашган шаҳар-
лар харитаси тарих шайдоларида илиқ та-
ассурот қолдириши шубҳасиз.

Шунингдек, ўша даврда фойдала-
нилган ҳарф териш машинкалари, расм 
ишлаш ускунаси, фотоаппарат, тезкор 
хабар етказиш (телетайп) қурилмаси, 
1997 йилда таҳририятда фойдаланилган 
биринчи компьютер ва принтер, газета-
нинг компьютерда тайёрланган илк сони 
соҳанинг яқин ўтмиши ҳақида ҳикоя қи-
лади.

Музейда мустақиллик экспозицияси 
қисми ҳам мавжуд бўлиб, унда истиқлол 
йилларида ўзбек матбуотидаги ислоҳот-
лар, соҳа тараққиётини белгилаб берувчи 
ашёлар ҳам ўрин олган.

Энг муҳими, мазкур музей журналис-
тика тарихига назар ташлаб, унинг нақа-
дар бой ва бебаҳо эканлигини эслатиб-
гина қолмай, келажагимиз ворислари учун 
узоқ йиллар хизмат қилади.

Ҳусан ЭЛТОЕВ,
Ўзбекистон Журналистлар уюшмаси 

Самарқанд вилояти бўлими мутахассиси.

Келинг, аввало, музей ҳақида қисқача маълумотни эсга олайлик.
Музей қадимги юнонча “musiyon”, яъни “музаларга бағишланган жой”, 

деган маънони билдиради.
Музей — бу тарихий, моддий ва маънавий ёдгорликларни тўплаш, 

сақлаш, ўрганиш ва тарғиб қилиш ишларини амалга оширувчи илмий, ил-
мий-маърифий муассаса ҳамдир. Унинг хазинасида, асосан, моддий ва 
тасвирий нарсалар, шунингдек, санъат асарлари жамланади. Шу билан 
бирга, ёзма манбалар (қадимдан ҳозирги давргача бўлган тарихий қим-
матга эга қўлёзмалар, босма ҳужжатлар, газеталар, китоблар) сақланади.

ЖУРНАЛИСТИКА МУЗЕЙИ ЖУРНАЛИСТИКА МУЗЕЙИ 
ҚАЕРДАЛИГИНИ БИЛАСИЗМИ?ҚАЕРДАЛИГИНИ БИЛАСИЗМИ?

НЕГА БИЗ УЯЛИШИМИЗ КЕРАК?НЕГА БИЗ УЯЛИШИМИЗ КЕРАК?
Айниқса, ёшларимиз-

нинг жаҳон, қитъалар миқё-
сидаги спорт мусобақала-
рида шоҳсупалардан ўрин 

олишлари анъанага айланиб қолди. Бу, шубҳа-
сиз, соҳага ва унинг истиқболи бўлган ёшларга 
эътибор, яратилаётган шароиту имкониятлар, 
рағбатларнинг самараси. Ота-она, устозлар-
нинг кўп йиллик тўғри, жиддий тарбияси, ўгит-
ларига ихлос билан амал қилиб шуғулланган, 
машаққатлардан қўрқмаган йигит-қизларнинг 
ғалабалари маржондек бир-бирига уланмоқда.

Шу нуқтаи назардан, Райёна Иброҳимо-
ванинг дунё мамлакатларидан тўпланган 
тенгдош лари — немис тили билимдонлари 
орасида бутун жисми Ўзбекистон байроғига 
айланиб минбарга чиққунча ўтган ўн йилига на-
зар ташласак... “Жўжани кузда сана”, — дейди 
халқимиз. Таълим-тарбияга оид анъанавий 
услублар, замонавий янгиликларни зарра ин-
кор этмаган ҳолда, Райёнанинг ижтимоий тар-
моқлардаги суҳбатларини кўриб, тинглаганим-
дан кейин, сувни кўриб этик ечадиганлар қато-
рида дилимдан: “Мана шу қизнинг тақдири ҳам 
ота-оналар учун фарзанд таълим-тарбияси, 
мактаб ўқитувчиларининг масъулияту мажбу-
рияти, жамият ва ўз касбига садоқати, бола-
нинг имконияти, иқтидорини очиш, камол топ-
тириш бўйича тап-тайёр ибрат, оммалашти-
ришга муносиб тажриба мактаби бўла олади”, 
— деган мулоҳаза ўтди. Энди шу фикримни 
изоҳламоқчиман.

Аввало, бугунги кунда минглаб ота-она, бо-
бою бувиларнинг ҳаваси, ҳурматини қозонган 
Райёнанинг отаси Нодирбек Жўраев, онаси 
Ирода Жўраеванинг ҳаёти, болаларининг таъ-
лим-тарбиясини уларнинг қизиқишу иқтидор-
лари, замон талаблари, келажак олдидаги ма-
съулият билан боғлаб олиб боришлари ёш 
фарзанд ўстираётган оилаларга катта ўрнакка 
арзийди. Фарзандларининг гапларидан келиб 
чиқиб мулоҳаза юритсак, Нодиржон ва Ирода-
хон қизалоқ биринчи синфга борган кунларида-
ноқ, унинг нималарни ўқишига, қандай ўқиши 
зарурлигига эътибор қаратганлар. Дунё ҳаёти 
ва унга боланинг муносиб тайёргарлик билан 
кириб бориши ҳақида ҳамжиҳат ўйланганлар, 
ғамхўрлик қилганлар, шароит яратганлар.

Яна энг муҳими, улар ўз хоҳишларига мос 
тузган режаларини қизларига мажбурият қи-
либ юкламасдан, ҳар доим Райёнанинг қи-
зиқишлари, иқтидорини ҳисобга олганлар. 
Ўғил-қизларига эзгу мақсадлар йўлида ҳа-
лол меҳнат нонини едирганлар. Раййонанинг 
ўқиш-ўрганишлари ҳар доим ҳам кутилган на-
тижа бермаган, шундай пайтларда қиз энг ав-
вало онасининг маслаҳатлари, насиҳатлари, 
қўллаб-қувватлашига суяниши, амал қилиши, 
адашмасам, бугунги кунда жуда кўпчилик онаю 
қизларга намунага арзийди.

Райёнанинг мактабдаги немис тили ўқитув-
чиси Муқаддас Касимовага ҳам алоҳида та-
шаккур. Кейинги йилларда одамлар ўртасида 
инглиз тилининг халқаро нуфузи билан боғлиқ 
қарашлар, эътирофлар самараси сифатида 
инглиз тилини ўрганишга қизиқувчилар геомет-
рик прогрессия асосида ортмоқда. Шундай бир 
вазиятда... Қаранг, битта мактабдаги ўнта би-
ринчи синфлардан саккизтасининг ўқувчилари 

инглиз тили, иккита синф ўқувчилари немис 
тили ўқиса-ю, бу ўқувчилардан биттаси немис 
тили бўйича жаҳон олимпиадаси ғолиби бўлса! 
Миқёсни тор олиб тасаввур этганда шундай. 
Зеро, оддий умумтаълим мактабининг ўқув-
чиси Райёна ер юзидаги энг тараққий этган, 
юксалиш йўлида бўлган, ривожланаётган мам-
лакатларнинг миллионлаб ўн олти ёшлилари 
орасидан саралаб олинган немис тили ихлос-
мандлари-билимдонларининг тождори бўлди. 
Бу, аввало, устозларининг билими, маҳорати, 
сидқидилдан қилган меҳнатларининг самараси 
эмасми? Муқаддас Касимова ҳаракатлари ва 
албатта, мактаб маъмуриятининг қўллаб-қув-
ватлашлари билан мактабнинг Гёте институти 
билан ҳамкорликда фаолият юритадиган “Ке-
лажак ҳамкорлигидаги мактаблар” қаторига 
кириши, шу номга муносиб таълим-тарбия 
ташкил этилиши ҳамма мактабларга ибрат 
эмасми? Дарвоқе, бу кўпам янгиликка ўхша-
майди, чунки ҳозир олий ўқув даргоҳлари ота-
лиққа олган мактаблар ҳам оз эмас. Шу сабаб-
дан институт, университетлар ходимлари, про-
фессор домлалари мактабларда учрашувлар, 
суҳбатлар ўтказиб туриши одатга айланган; 
иқтидорли болаларни аниқлаб, уларнинг имко-
ниятларини рўёбга чиқариш, ўстиришда ҳам-
корлик ҳақида шартномалар ҳам имзоланган. 
Лекин буларнинг самарасидан кўра ўтказилган 
учрашувлар, борди-келдилар ҳақидаги ҳисо-
ботларнинг салмоғи вазминроқ. Яна бир карра 
айтгим келади: Райёна ўқиётган мактаб, унинг 
жонкуяр ўқитувчилари иш тажрибасини ом-
малаштириш республикамиз мактабгача таъ-
лим-тарбия ва таълим соҳаси ривожига ҳисса 
қўшишни истаган фидойи, халқпарвар, ва-
танпарвар масъулларнинг эътиборидан четда 
қолмаса керак.

Райёна қизимизнинг ўзига келсак. Тўғриси, 
мен ўн олти яшар ўқувчининг фикр-мулоҳаза-
ларини тинглаб бунчалар қувонмагандим (баъ-
зан олий таълим даргоҳи талабаси билан суҳ-
батдан ҳам тузук-қуруқ таaссурот олмайсан). 
Етти йилдан буён Республика Зулфия номи-
даги давлат мукофоти комиссиясининг аъзоси 
сифатида бу мукофотга юзлаб номзодлар би-
лан мулоқотда бўлдик. Тўғриси, ўн олти ёшли 
номзодлар орасида нутқи бу қадар равон, са-
мимий, маълумотларга бой, дунёқараши кенг, 
мақсадлари аниқ ва бу йўлда изланиш-инти-
лишлари халқаро миқёсда эътироф этилган-
ларни кўрмадим. Райёнанинг аниқ мақсадлар 
ва уларга эришиш учун катталардек заҳмат-
лардан қўрқмай яшаши, вақтни қадрлаши, за-
монга ҳамнафаслиги, китобларга муҳаббати, 
ота-она меҳнатини доимо ҳис этиб, шунга 
муносиб инсон бўлиб улғайишга интилиши, 
устоз ларини яхши кўриши ва улардан олиш 
мумкин бўлган илму фазилатларни зарра-зар-
ралаб қалбига, руҳиятига сингдириши — Ватан 
ва халқни севиш, унга садоқат билан хизмат 
қилиш туйғуларининг илдизлари бўлса, ажаб-

мас. Ахир қуруқ ерда оддий майса кўкармай-
ди-ю, қуруқ гаплардан олижаноб фазилатлар 
туғилармиди?

Кўз олдимдан беихтиёр айни кунларда 
турли шиорлар билан маҳаллалар, таълим 
даргоҳлари, ташкилотларда ўтказилиши анъ-
ана тусига кирган тадбирлар, учрашувлар ўтди. 
Унда иштирок этадиган айрим машҳурлар ҳу-
дудлардаги аҳолига гўё “ўз одамларидек” бў-
либ қолишган. Уларнинг нафақат қиёфалари, 
юриш-туришлари, балки айтадиган гаплариям, 
хотиралариям, ўқийдиган шеърлариям, куй-
лайдиган қўшиқлариям кўпчиликка ёд бўлиб 
кетган. Йил давомида тадбирлар тадбирларга 
уланиб, ўша “қадрдон” ташриф буюрувчилар-
нинг маълум гапларини тинглайверсанг, бош-
қача бўлиши мумкинми?

Мен мухбирларнинг Райёна билан суҳ-
батини тинглаб мулоҳаза юритаркан, унинг 
ота-онасидан, ўқитувчиларидан, ўзидан қанча 
ижобий фазилатлар, тажрибалар ўрганиш 
мумкинлигини ўйладим. Ҳақиқатан ҳам, нима 
учун оммавий учрашувларга Раййона ва у каби 
ўқишда, оилада, жамоат орасида ҳурмату эъ-
тирофга сазовор бўлган фарзандларимиз-
нинг ота-оналарини, устозларини таклиф этиб, 
уларнинг тажрибаларини оммалаштириш мум-
кин эмас? Тадбирлардан, учрашувлардан чин 
маънавий-маърифий озуқа олишни истаган-
лар учун мавҳум, умумий гаплардан иборат 
баландпарвоз нутқлардан кўра гапини ҳаётда 
исботлаб қўйганларнинг тажрибаларини ўр-
ганиш қимматлироқ, қадрлироқ, фойдалироқ 
эмасми?

Ижтимоий тармоқларда минглаб юртдошла-
римиз Райёна Иброҳимованинг ота-онаси, ўқи-
тувчиларига раҳматлар айтишяпти; унинг му-
ваффақиятидан хабардор бўлган дақиқалар-
дан “шундай фарзандлар кўпайсин, бизнинг 
болаларимиз ҳам унга ўхшасин”, деган ҳавас-
мандлар сафи лаҳзалар сайин ортди. Мамла-
кат ҳаёти олдига қўйган мақсади йўлида мана 
шундай қатъият, ирода, қийинчиликлардан 
қўрқмай интиладиган ёшлар билан барқарор 
тараққиёт йўлидан боради, иншооллоҳ.

Ва яна... Айни хушхабар ва унинг атрофи-
даги воқеаларни кузатаркан, қалбимга “ёпи-
шиб” олган икки иштибоҳ сабаб ушбу сатр-
ларни қоралашга жазм этдим (зеро, бугун ярқ 
этиб журналистларнинг, одамларнинг эътибо-
рида бўлган Райёна ҳақида гапирадиганлар 
ҳам, ёзадиганлар ҳам оз эмас).

Кейинги йилларда халқаро мусобақалар ғо-
либи бўлиб қайтган спортчилар, уларнинг му-
раббийлари алоҳида тантана, эҳтиром билан 
кутиб олинаётгани ва уларга катта миқдорда 
пул мукофотлари берилаётганидан ҳаммамиз 
қувонамиз. Неча йиллик машаққатли меҳнат, 
шуғулланишнинг бундай рағбатлантирилиши 
спортчини ҳар томонлама қўллаб-қувватлайди; 
жамиятда унга ўхшашга интилувчилар сонини 
оширади; Ватанда иродали, мард, жасоратли 

инсонлар қадр-қиммати юксаклигини таъкид-
лаб, ёш авлодга намуна сифатида юксалти-
ради. Германиядан жаҳон олимпиадаси чем-
пиони бўлиб қайтган Райёна Иброҳимовани 
Тошкент аэропортида ота-оналари ва бир неча 
танишлари кутиб олишди. Мактабгача ва мак-
таб таълими вазири Ҳилола Умарова у билан 
кўришиб қутлади, арзимас бўлса-да, вазирлик-
нинг совғасини топширди. Бу жуда яхши. Ўзи-
нинг айтишича, Андижонга борганидан кейин 
ҳовлиларига Андижон шаҳар ҳокими, проку-
рори келиб табриклаб кетишган...

Ўн олти яшар... ўсмирлигу балоғат орасида 
бўлган қиз етти ёшидан бошлаб “нина билан 
қудуқ қазиш”идан келган муваффақиятни та-
розининг бир палласига ва анча-мунча совға-
лар, гулдасталар, чиройли табрик сўзларини 
иккинчи паллага қўйилса, қайси палла оғир-
лигини яхши англайди, деб ўйлаймиз. Фақат... 
унинг мисолида яхши ўқиш, аниқ мақсадлар 
билан изланиб ўқиб ўрганиш, ҳар бир ўрган-
гани тошга ёзилган битикдек хотирада қола-
диган йилларнинг дақиқаларигача қадрлаб, 
ота-онаю азиз устозларнинг тўғри маслаҳат-
ларини яхши кўриб, ихлос билан дарслару са-
боқларни ўзлаштириш, китоблар оламининг 
ҳикматларидан ибратланиб ўрганишнинг чи-
ройли, хайрли оқибатини намоён қилиш жа-
миятнинг, ёшлар таълим-тарбиясига бевосита 
масъул бўлган вазирлик, ташкилотларнинг би-
ринчи навбатдаги вазифаси эмасми? Райёна 
Иброҳимовани Германияга кузатишда ҳам, ку-
тиб олишда ҳам бу ташкилотлардан бирор ва-
кил кўринмагани... афсус!

Мени жиддий ўйлантирган яна бир му-
лоҳаза: Райёнанинг мухбир билан суҳбат-
даги: “Мен қаердан келганимни айтганимда, 
Ўзбекис тон нима, қаер, қандай миллийликлари 
бор, деган саволлар бўлди. Биз Британияни 
танигандек, улар Ўзбекистонни танимайди. 
Айни шунинг учун биринчи ўринни олишим 
шарт эди...” деган гапи янгилик эмасдек. Чунки 
қайси соҳа вакили бўлмасин, радио-телеви-
дениеда чиқиш қилганларнинг аксарияти ке-
лажакда “Ўзбекистонни дунёга машҳур этиш” 
нияти борлиги ҳақида айтмай қўймайди. Ҳатто 
боғча болалари ҳам ўзи тушунадими, йўқми, 
“Мен катта бўлиб фалон касбни эгаллаб, Ўзбе-
кистонни дунёга танитаман”, — дейиши оддий 
шиор бўлиб қолган.

Бундай фикрлаш, менимча, давлатчилик, 
илму урфон, маданияту маънавият соҳа-
сида инсоният тарихининг энг ибратли, маз-
мунли, ўчмас саҳифаларини битган аждодла-
римиз, халқимиз ҳақида бироз ўзимиз нохо-
лис, нотўғри гапиришимиз эмасми? Миллатчи, 
босқинчилик руҳида бўлган айрим хорижий 
файласуфлар, тарихчилар, арбоблар мамла-
катимиз тарихи, ҳудуди, миллатимиз ҳақида 
минг йиллик ҳақиқатларни инкор этиб, ўзла-
рини халоскор, билимдон, илму маданият эл-
тувчи қилиб кўрсатиш учун жонҳалак бўлаёт-

ган ҳозирги даврда “Ўзбекистонни дунёга та-
нитиш учун ундоқ қиламан, бундоқ қиламан”, 
— деган фикрни сингдириш билан болалари-
миз, ёшларимиз онгига (танганинг иккинчи то-
мони) “ҳозир республикамиз таниқли эмас, 
дунё уни билмайди”, деган “томизғи”ни томиз-
маяпмизми? Қолаверса, истаган одам иста-
ган давлат, истаган халқу миллатга тааллуқли 
истаган маълумотларни ижтимоий тармоқлар 
орқали олиши мумкин бўлган, халқу мамлакат-
лар ҳаётининг турли соҳаларига оид далиллар 
нуфузли ташкилотлар томонидан ўрганилиб, 
таҳлил этилиб дунё аҳли эътиборига ҳавола 
этилаётган ҳозирги даврда... узоққа бормай-
лик, “Париж-2024” олимпиадасида юртдошла-
римиз, бошқа давлатлар спортчилари ғала-
бага эришгани уларнинг номлари эълон қи-
линган дақиқаларда дунёга маълуму машҳур 
бўлмоқда.

Илм, ҳунар, яхшилик, хайрли ишлар ким-
ларнидир ҳайрон қолдириш, кўз-кўз қилиш, 
кўпчиликка намойиш этиш учун эмас, аввало, 
ҳар кишининг инсондек яшаши, ўзини топиши, 
у қон ва жони, қалби билан боғланиб кетган 
яқинлари, жамияти, ота юрту элини обод, бой, 
рози қилишга хизмат этгандагина ҳақиқий са-
одат, икки дунё мукофотларини олиб келади, 
иншооллоҳ. Худди мана шундай инсонлар би-
ринчи навбатда оиласида, ўз қавму қарин-
дошлари орасида, шаҳару қишлоғида тўкин-
лик, ободлик, фаровонлик, тинчлик-хотиржам-
ликка асос соладилар, юксалишга интилиш, 
ютуқларни кўпайтириш йўлида пешқадам, на-
муна бўладилар. Улар қанча кўп бўлса, оила-
лар шунча бой, манзиллар обод, турмуш фа-
ровон — Ватан шаъну шавкати шундай хона-
донлардан ва уларнинг ифтихорли, бахтиёр 
инсонлари жамият бўлиб бирлашувидан бо-
шланмайдими?

Райёнанинг “Иккинчи ўрин ҳамма таниган 
Буюк Британия, учинчи ўрин ҳамма билган 
Италия, биринчи ўрин мана энди ҳамма бил-
ган Ўзбекистон бўлди”, — деган гапини эшит-
ганда... ва шу қабилдаги иборалар экран-
ларда, оммавий ахборот нашрлари саҳифа-
ларида кетма-кет янграб турганда, қалбимдан 
бир савол кетмай қолди: “Инсоният тарихи-
нинг барча ютуқларидан фойдаланиб бугунги 
тараққиётига эришган қай давлатнинг қай бир 
фуқароси минг йиллар давомида математика, 
физика, фалсафа, астрономия, тиббиёт, дав-
латчилик, маънавият, маданият соҳаларида 
оламшумул кашфиётлар қилган, дунёвий ва 
ижтимоий фанлар пойдеворини қўйган аждод-
ларимиз ҳақида билмаса, нега биз уялиши-
миз керак? Нима учун бундай кишиларга бо-
шимизни баланд кўтариб, бутун овоз билан: 
“Мен математика бўйича буюк кашфиётчи Хо-
размий, “Шарқ Аристотели” деган шарафли 
унвонга сазовор бўлган Форобий, ҳадис илми 
бобокалони Бухорий, табобат асосчиларидан 
ибн Сино, улуғ фалакиётшунос Мирзо Улуғ-
бекларнинг ватандоши, авлоди бўламан!” — 
қабилида жавоб бермоғимиз ҳамда фарзанд-
ларимиз онгига ҳам шу фикрни сингдирмоғи-
миз тўғри ва афзал эмасми?!

Муҳтарама УЛУҒОВА,
Ўзбекистон Республикасида

хизмат кўрсатган маданият ходими.

1 - á.

Дўкондорга бориб дўқ 
қилган бўлдим:

— Шундай матоҳни со-
тишга уялмайсизларми? 

Куйиндими-ей, чириндиними-ей ҳиди ке-
лади. Ёки бирор заҳарли нарсаси борми 
ичида? Пулимни қайтариб беринг, — дея 
нобоп тефални пештахтага қўйдим.

— Ака, қайтариб ҳам олмайман, ал-
маштириб ҳам беролмайман. Менинг те-
фаль ишлаб чиқарадиган заводим йўқ. Зўр 
бўлсангиз, заводига бориб арзингизни ай-
тинг! Маиший хизмат буюмларини келти-
риб беришади, мен бор-йўғи сотувчи-хиз-
маткорман.

Бошимга бир челак муздай сув қуйил-
гандай бўлди, индамай дўкондан чиқиб кет-
дим...

Шу йил майнинг ўрталарида Тошкентга 
бордим. Такси кутиб тургандим, Янгийўл 
туманининг “Чаманзор” маҳалласида 
яшовчи бир киракаш: “Мен ҳам ўша ёққа 
кетаётгандим, мининг”, деб қолди.

— Узоқ йўл, роса эзилгандирсиз, бир-
икки пиёла аччиққина чой ичсангиз, чар-
чоғингиз чиқиб кетади. Мани-чи, анақа, 
ўтин-кўмир билан ишлайдиган самоварим 
бор эди, палакат тешилиб қолди. Ҳовлида 
тураман, самоварнинг чойи бошқача бўла-
ди-да. Устага олиб борсам: “Энди буни 
ташлаб юборинг, ямаб бўлмайди, дода”, 
дейди. Ярим асрлик қадрдоним-ку, қанақа 
қилиб ташлайман, ҳозир бунақасини ҳеч 
қаттан топиб бўлмайди, эсдаликка олиб 
қўйибман. Бизнинг маҳаллага ҳали табиий 
газ ўтмаган, баллонга ташиб ёқамиз. Бо-
лалар қумғонни ўчоққа қўйиб чой қайна-
тишга эринишади. Яқинда мақташганида, 
чиройли тефаль-чойнак олгандим, унда 
қайнатилган сувни ҳам, чойни ҳам оғзин-
гизга ололмайсиз.

— “Ayuba” эмасми?” — деб гапини бўл-
дим.

— Сиз қаттан биласиз, ока, худди ўша! 
Вой-эй, сасиган мол терисиними, куйган 
резинаними ҳиди келади. Падарига лаъ-
нат, шунча пулга куйиб қолдим. Энди нима 
дейсиз, элим барака топсин, ман ишлаб 
чиққан нарсадан халқим ёлчисин, деган 
тадбиркор қолмади, ока!

Шўрлик киракашнинг дийдиёси билан 
Янгийўлга етиб борганимизни билмай қо-
либмиз.

Насиба экан, эртасига Чорсуда туш-

лик қилдик. Жойлашиб ўтирмасимиздан 
пучуққина жувон келди: “Нима буюрасиз-
лар?” “Биринчи навбатда, икки чойнак ач-
чиқ кўк чой”, дедик. Бир зумда келтирди. 
Чойни сузиб қайтармоқчи бўлгандик, минг 
афсуски, ўша қўланса ҳид иштаҳани бўғиб 
қўйди. Бошқа дамлаб келгани ҳам худди 
шундай. Хуллас, муздек олча суви ичиш-
дан бошқа иложимиз қолмади... Емакхо-
надан чиқишда “самовар”га назар солдик, 
ўша машҳур “Ayuba”! Ҳамроҳим ғашимга 
тегиб хиргойи қила бошлади: “Сурхон-
ларда ўт ёқсам, Тошкентларда тутуни, қа-
дамингга гуллар сочилсин...”

Яна бу матоҳ қутисининг ҳашаматлили-
гини аймайсизми? “Ўзбекистонда ишлаб 
чиқарилган”, деган ёрлиғи ҳам бор. Ман-
зили, телефон рақамлари ёзилган. Агар 
маҳсулот иллатли бўлса, бунақа маъ-
лумотларни бермасди, деган хаёлларга 
ҳам борасан, киши. Хўш, бунда корхона-
ларда ишлаб чиқарилаётган маҳсулот си-
фатининг кафолати учун мамлакатдаги 
тегишли идоралар текширувдан ўтказиб 
махсус ёрлиқ (лицензия ёки сертификат) 
беришади-ку? Қолаверса, жаҳон ва рес-
публика давлат андозаси (стандарти), 
истеъмолчилар ҳуқуқини ҳимоя қилувчи 
номи улуғ идоралар, нуфузли маҳкама-
лар қаерга қарашади? Ҳар бир шаҳар, 
туман, вилоятлар марказларида юқори-
даги нуфузли қўмита ва агентликларнинг 
маҳкамалари мавжуд, ўзлари нима иш қи-
лишларини ҳам билишмаса керак. Ривож-
ланган мамлакатларда маиший техника 
буюмлари сифати ва яроқлилик муддати 
махсус лабораторияларда йиллаб синов-
дан ўтказилгач, истеъмолчиларга етка-
зишга ёки сотувга чиқаришга рухсат бе-
рилади. Ёки бундай тартиб бизда йўлга 
қўйилмаганми? Жаноб “тадбиркор”лар 
ишлаб чиқараётган маиший хизмат буюм-
лари, саноат маҳсулотлари сифат ва си-
нови шўринг қурғур истеъмолчи — оддий 
халқ маҳрига юкланганми?!

Биргина бу эмас, бугун “Ўзбекистонда 
ишлаб чиқарилган”, деган ёрлиқ остида 
ички бозорлар орқали бечора истеъмол-
чига “тортиқ” этилаётган (болалар ўйин-
чоқлари, велосипедчалар, шланкалар, че-
лак, турли сиғимдаги сув сақлагич идиш 
(канистр) лар, тоғоралар, чўмичлар, ко-
сачалар) пласмасса ва полиэтилен буюм-
лар бир ойга ҳам бормасдан чиқиндига 

айланади. Бунга ўзим йиллар давомида 
кўп бор гувоҳ бўлганман. Сабаби ҳар бир 
маҳалла, ҳар бир қишлоқда бундай кичик 
корхоналар, мини фабрикалар тиқилиб 
кетган, назорат эса мутлақо йўқ ҳисобида. 
Тегишли давлат идоралари ходимлари 
“Лайли, ҳар кимнинг ўз майли”, шиори 
билан умргузаронлик қилишмоқда. Сен 
менга тегма, мен сенга, ҳалигини унутма-
санг бўлди қабилида.

Каттароқ бир савдо ширкати ходими: 
“Фалон фирма, ширкат ёки компания маҳ-
сулоти деган ёрлиқни маҳсулотга ёпишти-
риш қийин иш эмас. Яширин цехлар, фа-
брикалар, корхоналар тиқилиб кетган. 
Ака, тиббий дори-дармонларни қалба-
килаштирдик-ку, ёрлиқ нимаси?!”, деган 
гапни айтиб қолди. Афсуски, бу нарсани 
ҳам рад этиб бўлмайди. Қўлбола маҳсу-
лотни яширин ишлаб чиқарувчи виждон-
сиз каззоблар, муттаҳамлар ҳамиша бўл-
ган ва бўлади ҳам. Лекин республика-
миздаги “Ayuba” сингари кўплаб нуфузли 
ширкатлар ўз маҳсулоти ва имижини қо-
нуний ҳимоя қилиши лозим эмасми?! Ке-
рак бўлса, бундай халқи, миллати, давла-
тига хиёнат қилаётган “тадбиркорлар” қо-
нун олдида жавоб бериши шарт ва зарур!

АЛҚИССА, республикадаги тегишли му-
тасаддилар узоқ йиллик мудроқ уйқудан 
уйғониши вақти аллақачон келмадими?! 
Халқимиз фаровонлиги, юртимиз тараққиё-
 ти, болаларимиз келажаги, давлатимиз-
нинг халқаро нуфузи учун ички бозорларни, 
барча савдо дўкон ва шохобчаларни яроқ-
лилик муддати бўлмаган, сифатсиз маҳсу-
лотлардан, Худодан қўрқмайдиган қўштир-
ноқ ичидаги “тадбиркорлар”дан буткул то-
залашимиз Ватан олдидаги фарзимиз ва 
қарзимиздир. Бу фақатгина менинг иста-
гим эмас: истеъмолчи ва давр талаби! Қо-
лаверса, жонажон Ўзбекистонимизда ис-
теъмолчилар ҳуқуқларини ҳимоя қилиш 
борасида етарлича қонуний асос лар яра-
тилган. Фақатгина мавжуд фармонлар, қа-
рорлар, қонунлар бўйича тизимли иш олиб 
борилса бўлгани, муаммо бўлмасди. Мам-
лакатда истеъмолчилар ҳуқуқлари дав-
лат миқёсида ўта қатъий ҳимоя қилинмас 
экан, охир-оқибатда биз тараққиётга эмас, 
таназ зулга юз тутмаслигимизга ҳеч ким ка-
фолат беролмайди.

Сафар ОМОН

ёхуд истеъмолчи ҳуқуқи қачон ҳимояда бўлади?

“AYUBA” ÀÉÁËÈ ÝÊÀÍ...

1 - á.

Сурхондарё вилоятининг Сариосиё ту-
манидаги сўлим Сангардак қишлоғида ички 
туризм ярмаркаси, “Ош сайли” фестивали 
ҳамда миллий ҳунармандлик буюмлари кўр-
газмаси ўтказилди.

Сурхондарё вилояти ҳокимлиги ва вилоят ту-
ризм бошқармаси ҳамкорлигида ташкил этилган 
тадбир воҳанинг туризм объектларига аҳолини 
кенг жалб этиш, туризм соҳасидаги тадбиркор-
лик субъектларини қўллаб-қувватлаш, туропе-
ратор ва тур-агентларни истеъмолчиларга тани-
тиш, миллий таомлар ва миллий ҳунармандлик 
маҳсулотларини кенг оммага тарғиб қилишга қа-
ратилгани билан аҳамиятли бўлди.

Ярмарка доирасида ички туризм йўнали-
шида фаолият юритувчи туроператорлар, кор-
хона, ташкилотлар “Тадбиркор билан тадбиркор” 
(B2B) учрашувлари, “Тадбиркор билан мижоз” 
(B2C) механизмлари асосидаги учрашувлар, 
рес публикамиз ҳудудларидан келган ички ту-
ризм соҳасидаги тадбиркорлик субъектлари би-
лан давра суҳбатлари ташкил этилди, тажриба 
алмашди. Вилоятдаги ҳамкорлари билан сайёҳ-
лик алоқаларини янада мустаҳкамлаш учун кел-
ган қўшни тожикистонлик тадбиркорлар ўртасида 
ҳам ўзаро манфаатли шартномалар имзоланди.

— Сурхондарё бой туристик салоҳиятга эга 
воҳа, — дейди вилоят ҳокими ўринбосари, ту-
ризм бошқармаси бошлиғи Жўрабек Тўраев. — 
Ҳудуднинг археологик, зиёрат, агро, эко, тиб-

биёт, гастрономик каби туристик масканлари, 
айниқса, кейинги йилларда дунё сайёҳларида 
катта қизиқиш уйғотмоқда. Санаторий, театр ва 
музейларга келувчилар сони ортмоқда. Воҳанинг 
жаҳонга машҳур гўзал масканида ўтказилган 
ушбу тадбир ҳам келгусида вилоятга сайёҳлар 
оқимини янада кўпайтиришга хизмат қилади.

Шу куни иштирокчилар Сангардак туризм 
қиш лоғида гастрономик сайёҳлик йўналишлари-
дан бири миллий таомлар тайёрлаш бўйича қи-
зиқарли мусобақаларни кузатди. Моҳир ошпаз-
ларнинг маҳорат дарсларидан баҳраманд бўлди. 
Шунингдек, пурвиқор тоғлар қўйнидаги “Сангар-
дак” санаторийси ҳудудида миллий қадриятлари-
миз акс этган турли кўргазмалар, ҳунармандлик 
маҳсулотлари ва миллий сувенирлар ярмаркаси 
намойиш этилди. Меҳмонхона, санаторий, театр 
ва музейлар тақдимотлари билан танишди. Ол-
тинсой туманидаги “Султон шарбати” вино заво-
дининг хорижга ҳам довруғи кетган табиий ва ма-
зали шаробини татиб кўрди.

Журналист ва блогерлар учун Сариосиё ту-
манидаги диққатга сазовор жойлар, зиёратгоҳ ва 
дам олиш масканларига уюштирилган пресс-тур 
ҳам таассуротларга бой бўлди.

Театр томошалари, таниқли санъаткорлар, 
тожик, рус ва туркман миллий маданият марказ-
лари ижрочиларининг қизиқарли концерт дас-
тури барчада катта қизиқиш уйғотди.

Холмўмин МАМАТРАЙИМОВ,
ЎзА мухбири 

ЮРТИМ ЖАМОЛИ

ИЧКИ ТУРИЗМ САЛОҲИЯТИ ИЧКИ ТУРИЗМ САЛОҲИЯТИ 
НАМОЙИШ ЭТИЛДИНАМОЙИШ ЭТИЛДИ



44
HURRIYAT 

2024-YIL  7-AVGUST
CHORSHANBAÆ À Ì È ß Ò

Миллий сайлов комисси-
яларимиз тизимида янги ва 
муҳим бўғин бўлган ушбу 
комиссиялар вилоятлар 

ва Тошкент шаҳри чегаралари доирасида ту-
зилди.

Қорақалпоғистон Республикаси ҳудудида 
Ўзбекистон Республикаси Президенти ва Қо-
нунчилик палатаси депутатлари сайловларига 
тайёргарлик кўриш ва уларни ўтказиш билан 
боғлиқ ҳудудий сайлов комиссияларининг ва-
колатларини Қорақалпоғистон Республикаси 
Марказий сайлов комиссияси амалга оши-
ради.

Сайловнинг яна бир муҳим янгилиги — 
“E-saylov” ахборот тизимининг ишга туширил-
гани. Ушбу тизим орқали сайлов комиссияла-
рининг сиёсий партиялар, номзодлар, кузатув-
чилар ва оммавий ахборот воситалари билан 
деярли 60 турдаги муносабатлари тўлиқ элек-
трон тарзда амалга оширилади.

Ахборот тизими бошқа электрон платфор-
малар билан интеграция қилинган бўлиб, 
сайловдаги кўпгина тартиб-таомиллар инсон 
омилисиз тўлиқ автоматлаштирилган тарзда 
амалга оширилади.

Мазкур тизимда 400 мингга яқин сайлов жа-
раёни иштирокчилари, жумладан, сайлов ко-
миссиялари аъзолари, депутатликка номзод-
лар, кузатувчиларга оид катта маълумотлар 
базаси шаклланади. Ахборот тизимидан 32 
минг нафар сайлов жараёни иштирокчилари 
профессионал тарзда фойдаланишади. Фой-
даланувчилар билан 40 турдаги SMS-хабарно-
малар орқали мулоқот ўрнатилади.

“E-saylov” ахборот тизимида фуқаролар 
учун ҳам сайловга оид ахборотларни олишда 
бир қатор қулайликлар жорий этилган. Хусу-
сан, ахборот тизими сайловчилар ва сайлов 
участкаларига оид статистик маълумотларни 
олиш, барча турдаги сайловлар бўйича депу-
татликка номзодлар ҳақида ахборотга эга бў-
лиш, интерактив хариталарда депутатликка 
номзодлар ва уларнинг таржимаи ҳоли билан 

танишиш имконини беради.
“E-saylov” ахборот тизими сайловларни тех-

нологик ва очиқлик жиҳатдан мутлақо янги 
босқичга олиб чиқмоқда. Ушбу янги тизим жо-
рий йилда Халқ депутатлари Сирдарё, Тош-
кент вилоятлари ва Тошкент шаҳар кенгашла-
ридаги бўшаб қолган депутатлик ўринларига 
ўтказилган сайловларда муваффақиятли си-
наб кўрилган.

Гап ушбу янги, ғоят қулай тизим ҳақида бо-
рар экан, бир мисол. Марказий сайлов ко-
миссиясининг навбатдаги мажлисида сиёсий 
партияларнинг ваколатли вакилини рўйхатга 
олишга доир масала кўриб чиқилди. 

Маълумки, Ўзбекистон Республикаси Сай-
лов кодексига биноан депутатликка номзод-
лар кўрсатган сиёсий партия сайлов комисси-
ясининг мажлисларида, ҳужжатларни топши-
ришда, имзо варақалари тўғри тўлдирилганини 
текширишда, сайлов участкасида овозларни 
санаб чиқишда иштирок этиш учун ўзининг ва-
колатли вакилини тайинлашга ҳақли.

Ваколатли вакилни рўйхатга олиш Мар-
казий сайлов комиссияси томонидан тас-
диқланган Сиёсий партиянинг ваколатли 
вакили тўғрисидаги низомга мувофиқ 
амалга оширилади. Унга кўра сиёсий пар-
тия юқори органининг раҳбари сайлов кам-
панияси бошлангани расман эълон қилин-
ган кундан бошлаб беш кунлик муддатда ўз 
ваколатли вакилини тайинлайди ҳамда уни 
рўйхатдан ўтказиш учун Марказий сайлов 
комиссиясига тегишли ҳужжатларни тақдим 
этади. 

Шу боис, мамлакатимизда фаолият олиб 
бораётган сиёсий партиялар раҳбарлари ўз 
ваколатли вакилларини тайинлаб, уларни 
рўйхатдан ўтказиш учун илк бор “E-saylov” ах-
борот тизими орқали Марказий сайлов комис-
сиясига мурожаат қилди. 

Марказий сайлов комиссияси томонидан 
рўйхатга олиш жараёнлари “E-saylov” ахборот 
тизими орқали амалга оширилди ҳамда вако-
латли вакилларга мандатлар электрон шаклда 

тизим орқали берилди.
Бу барча даражадаги сайлов комиссиялари 

фаолияти, уларнинг сайлов жараёнлари ишти-
рокчилари билан ўзаро муносабатлари тўлиқ 
рақамлаштирилганидан далолатдир. Энди-
ликда сайлов тартиботларидаги бюрократия, 
ортиқча вақт сарфи ва ҳужжатлар ҳаракати 
қисқартирилди.

Марказий сайлов комиссиясининг яқинда 
ўтган брифингида алоҳида таъкидланганидек,  
мамлакатимиздаги барча даражадаги сай-
лов комиссиялари ўз ишини ҳамиша очиқлик, 
ошкоралик ва шаффофлик тамойилларига би-
ноан ташкил этиб келмоқда. Сайловда фақат 
овоз бериш яширин! Бунинг яққол далили – 
Марказий сайлов комиссияси ҳузурида Мат-
буот маркази фаолиятининг йўлга қўйилгани-
дир. Матбуот марказининг ҳудудий бўлинма-
лари ҳам ташкил этилади.

Сайлов кампанияси бошланган кундан буён 
Марказий сайлов комиссиясининг барча тад-
бирлари олдидан комиссиянинг ижтимоий тар-

моқлардаги саҳифаларида оммавий ахборот 
воситалари учун тадбир бўладиган кун ва вақт 
ҳақида хабар бериб борилмоқда. 

Оммавий ахборот воситалари эса ушбу 
тадбирларни тезкорлик билан ёритишга  ва 
атрофлича шарҳлашга киришмоқда. Ҳозир-
гача турли жанрлардаги юзлаб материал-
лар эълон қилинди ва улардан миллионлаб 
одамлар, шу жумладан, хорижда ҳам баҳра-
манд бўлди. Бу мамлакатимизда амалга 
оширилаётган тарихий ўзгаришларга на-
фақат юртдошларимизнинг, балки халқаро 
жамоатчиликнинг ҳам катта қизиқишидан 
далолатдир.

Мамлакатимиз парламенти ва маҳаллий 
кенгашларга бўлиб ўтадиган сайловларга тай-
ёргарлик кўриш ва уларни ўтказиш билан боғ-
лиқ жараёнларни, жумладан, сайловчилар-
нинг овоз бериш жараёнини  сиёсий партия-
ларнинг, фуқароларнинг ўзини ўзи бошқариш 
органларининг вакиллари, бошқа давлатлар 
ва халқаро ташкилотларнинг кузатувчилари, 
журналистлар, жумладан, хорижлик журна-
листлар кузатиб боради. 

Ўз давлат мустақиллигининг ўттиз уч йил-
лигини нишонлашга ҳозирлик кўраётган мам-
лакатимиз миллий сайлов тизимида амалга 
оширилаётган бундай ҳаётбахш ўзгаришлар-
нинг барчаси мамлакатимизда инсон қадрини 
янада юксалтиришга йўналтирилган кўлами 
кенг, дадил ислоҳотлар бераётган юксак сама-
ралардир.

Марказий сайлов комиссияси холис ва мус-
тақил конституциявий орган сифатида бўлажак 
сайловга тайёргарлик кўриш ва ўтказиш билан 
боғлиқ барча тадбирларни миллий қонунчилик, 
халқаро сайлов стандартларига тўла мувофиқ 
ҳолда очиқ ва ошкора ўтказилишини таъмин-
лаш бўйича барча чораларни кўрмоқда. 

Равшан БУРХОНОВ,
Марказий сайлов комиссияси

Матбуот хизмати етакчи маслаҳатчиси 

МАМЛАКАТ ЖУРНАЛИСТЛАРИНИ 
БИРЛАШТИРГАН МЕДИАФОРУМ

Мароқли учрашув, ажойиб саёҳат ва эркин фикр алмашиш имконияти
 Шундан сўнг форум 

иштирокчиларини Нураф-
шон шаҳрида амалга оши-
рилган кенг кўламли бунёд-

корлик ишлари билан таништириш мақсадида 
“Нурафшон бизнес сити”га пресс-тур уюшти-
рилди. Бу ерда “Янги Ўзбекистон” боғи, марка-
зий амфитеатр, сунъий кўл, шунингдек, Тош-
кент вилояти прокуратураси, Тошкент вилояти 
Ички ишлар бош бошқармаси, Тошкент вило-
яти солиқ бошқармаси, Президент мактаби, 

Муҳаммад ал-Хоразмий номидаги Тошкент ах-
борот технологиялари университети Нураф-
шон филиали ва бошқа ижтимоий объектлар, 
замонавий турар-жойлар шаҳар кўркига кўрк 
қўшиб турибди.

Тадбир иштирокчилари пресс-тур даво-
мида “Матонат мадҳияси” ёдгорлигини бориб 
кўришди ва Зулфия Зокированинг хотирасига 
ҳурмат бажо келтириб, ҳайкал пойига гуллар 
қўйишди. Ушбу ёдгорлик Иккинчи жаҳон уру-
шида беш нафар ўғлидан жудо бўлган Зулфия 
Зокирова ва унинг садоқатли келинлари хоти-
расига барпо этилган.

Медиафорум иштирокчилари Тошкент ви-
лояти ҳокимлиги томонидан янгидан таъмир-
ланиб жиҳозланган бинода иш бошлаган Уюш-
манинг вилоят бўлими фаолияти билан ҳам 
танишдилар. Бу ерда ишлаётган ходимларга 
ҳавас қилса арзигулик шароит яратилган: за-
монавий хоналар, кичик мажлислар зали, 
катта китоб фондига эга кутубхона...

Ўзбекистон Журналистлар уюшмаси раиси 
в.б. Холмурод Салимов мазкур зиё масканига 
бир қанча китобларни туҳфа қилди.

— Уюшманинг Тошкент вилояти бўлими ви-
лоят ҳокимлиги томонидан ҳар жиҳатдан қўл-
лаб-қувватланаётгани эътиборга молик, — 
дейди Уюшманинг Бухоро вилояти бўлими 
раиси в.б. Шамшод Очилов. — Бўлим ходим-
лари учун яратилган замонавий шарт-шаро-
итлар иш самарадорлигини оширишга хизмат 
қилади, албатта. Бошқа вилоят ҳокимликлари 
ҳам бу борада Тошкент вилоятидан ўрнак олса 
бўларди.

Республикамизнинг барча ҳудудларидан 
келган журналист ва блогерлар Ўзбекистон 
Журналистлар уюшмасининг вилоят бўлимида 

жам бўлган вақтда Тошкент вилояти ҳокими 
Зоир Мирзаев медиафорум иштирокчилари 
билан учрашиш учун бу ерга келди. Бир соат-
дан ортиқ давом этган мазкур учрашув қизғин 
ва ўта кўтаринки кайфиятда ўтди. Нафақат ви-
лоят ҳокими сифатида, балки ОАВга бўлган 
эътибори ва ижтимоий тармоқларда фаол-
лиги билан ҳам кўпчиликка яхши таниш бўлган 
Зоир Мирзаев сўзининг аввалида миллий кон-
тент яратишнинг нечоғлиқ аҳамиятга эга экан-
лиги, бу борада амалга оширилаётган ишлар, 

шунингдек, вилоятда фаолият олиб бораётган 
нашрларни қўллаб-қувватлаш бугунги куннинг 
долзарб масалаларидан бири эканлиги ҳақида 
тўхталиб ўтди. Шундан сўнг тадбир иштирок-
чилари вилоят ҳокимига ўзларини қизиқтирган 
саволларни бердилар. Зоир Мирзаев барча 
саволларга батафсил жавоб қайтарди.

Шундан сўнг медиафорум қатнашчилари 
Нурафшонда яқинда барпо этилган “Медиа 
ходимлари ва ижодкорлар боғи”га ҳам бориб, 
умумий майдони етти гектарни ташкил қилувчи 
дам олиш масканини айланиб, сайр қилишди. 
Бугунги кунда нурафшонликлар, айниқса, бо-
лажонларнинг энг севимли масканига айланиб 
улгурган ушбу боғ ҳудудида 4 мингга яқин ман-
зарали кўчатлар барқ уриб ўсмоқда, сунъий ҳо-

вуз ва унга ўрнатилган фаввора эса ушбу сў-
лим масканга янада кўрк қўшиб турибди.

Медиафорум дастурида тадбир иштирок-
чиларининг маданий ҳордиқ чиқаришлари ҳам 
кўзда тутилган эди. Вилоят ҳокимлиги томони-
дан кечки пайт маданий-маърифий кеча таш-
кил этилди. Тантанали кечада янграган дил-
тортар куй-қўшиқлар медиафорум иштирокчи-
ларининг хуш кайфиятига янада кўтаринкилик 
бағишлади.

Тадбирнинг иккинчи куни медиафорум 
иштирокчиларини Олмалиқ шаҳри ҳамда Пар-
кент туманида кейинги йилларда амалга оши-
рилган бунёдкорлик ишлари, аҳолига яратила-
ётган қулайликлар, ислоҳотлар самаралари 
билан яқиндан таништириш мақсадида пресс-
тур ташкил этилди.

ОАВ вакиллари дастлаб Олмалиқ кон-ме-
таллургия комбинати “Қалмоққир” очиқ кони 
билан танишдилар.  Шундан сўнг улар комби-
нат Ахборот хизмати раҳбари Умида Қаршибо-
ева ҳамроҳлигида “Аср лойиҳаси” деб атала-
ётган “Ёшлик-1” конида бўлдилар.

Маълум қилинишича, комбинатни 2030 йил-
гача ривожлантириш концепцияси тасдиқлан-
ган. Унинг доирасида “Ёшлик-1” конини ўз-
лаштириш ва 3-мис бойитиш фабрикасини 
қуриш ишлари олиб борилмоқда. Шунингдек, 
янги металлургия мажмуасини лойиҳалашти-
риш ва қуриш ишлари бошланган. 

Давлатимиз раҳбари Шавкат Мирзиёевнинг 
ташаббуси билан амалга оширилаётган маз-
кур мегалойиҳа Ўзбекистон тарихидаги энг йи-
рик инвестиция лойиҳаларидан бири ҳисобла-
нади. Унинг амалга оширилиши натижасида 
комбинатнинг ишлаб чиқариш қуввати бир 
неча баробарга кўпайиши, минглаб иш ўрин-
лари яратилиши кўзда тутилмоқда. Бу, ўз нав-
батида, республика ялпи ички маҳсулоти ҳа-
жми ўсишига ҳам ижобий таъсир қилади. 

— Олмалиқ кон-металлургия комбинати ти-
зими янги лойиҳалари ҳақида эшитгандим, — 
дейди “Булунғур ҳаёти” газетаси муҳаррири 
Ғулом Ўролов. — Аммо улар ҳақида тўлиқроқ 
маълумотга эга эмас эканман. Юртимизда 
мамлакат иқтисодиётини кўтариш, халқимиз 
турмуш фаровонлигини юксалтиришга қара-
тилган жуда катта ислоҳотлар амалга оширил-
моқда. Бу ислоҳотлардан ҳамма бирдек хабар-
дор, деб бўлмайди. Биз, журналистлар, ана шу 
ислоҳотларни ўз кўзимиз билан кўриб, сама-
ралари ҳақида холис, ҳаққоний материаллар 

тайёрлаб, эълон қилиб боришимиз лозим. Шу 
жиҳатдан қараганда, Уюшмамиз томонидан 
бундай медиа-турларнинг ташкил этилиши эъ-
тиборга молик. 

Олмалиқ кон-металлургия комбинатига 
уюштирилган пресс-тур иштирокчилари ушбу 
корхона қошидаги Муҳандислик мактабида 
ҳам бўлди. 

— Ушбу мактабни лойиҳалаш ишлари Гер-
маниянинг “Aurubis” компанияси ўқув маркази 
намунасида амалга оширилган. Мактаб тин-
гловчилари бу ерда нафақат назарий билим 
олишлари, балки амалий машғулотларни ўти-
шлари учун ҳам барча шароитлар яратилган. 
Муҳандислик мактабида биринчи босқичда ге-
ология, кончилик иши, кон саноати транспорт-
лари, маркшейдерлик иши, фойдали қазилма-
ларни бойитиш, металлургия, механика, энер-
гетика, ишлаб чиқаришни автоматлаштириш 
йўналишларида фаолият олиб бораётган ком-

бинат ишчи-ходимлари ўқитилади, — дейди 
мазкур мактаб директори Бекзод Салимов. — 
Иккинчи босқичда эса комбинат ва Ўзбекистон-
нинг бошқа саноат корхоналари учун муҳан-
дис-техник ходимларни тайёрлаш режалашти-
рилган. 

Дуал таълимга мўлжалланган Фрайберг 
техника университети кончилик академияси 
ва бошқа номдор компанияларнинг кадрларни 
тайёрлаш бўйича таълим методологиялари 
асосида комбинат мутахассислари, хорижий 
ҳамкор ташкилотлар иштирокида ўқув дастур-
лари ишлаб чиқилган. Бундан ташқари, ин-
форматика ва инглиз тили фанлари дарслари 
чуқурлаштирилган тартибда ўқитилиши кўзда 
тутилган.

Оммавий ахборот воситалари ходимлари 
ишлаб чиқариш ҳамда янги лойиҳалар бўйича 
ўзларини қизиқтирган саволларга мутахассис-
лардан атрофлича жавоб олди.

Шундан сўнг медиафорум иштирокчилари 
Паркент туманига қараб йўлга тушдилар.

Маълумки, Паркент тумани ўзининг сўлим 
табиати, ширин-шакар ноз-неъматлари, хусу-
сан, болдек тотли узумлари билан нафақат ви-
лоятда, балки республикада машҳур.

Паркент узумларининг асосий қисми лал-
микор ерларга экилган ва шу боис ҳам таъми 

тилни ёргудек. Давлатимиз раҳбарининг таша-
ббуси билан ўтган йили бу ерда халқаро “Узум 
сайли” ўтказилган эди. Ушбу тадбирни доимий 
анъанага айлантириш кўзда тутилмоқда.

Журналистлар тумандаги “Физика-Қуёш” 
ИИЧБ материалшунослик институтининг 
“Катта Қуёш сандони”ни бориб кўрдилар. Ушбу 
объект дунёда атиги иккита: бири Францияда, 
иккинчиси Ўзбекистонда бўлиб, бир вақтлар 
махсус рухсатнома билан кириладиган ноёб 
объектнинг эшиклари бугун барча учун очиқ.

Бу ерда “Катта Қуёш сандони”ни кўриш мақ-
садида келган маҳаллий ва хорижий сайёҳлар 
ҳам бор экан. Ҳамкасбларимиз италиялик бир 
гуруҳ илмий изланувчилар билан дарров тил-
лашиб, ушбу объект билан боғлиқ фикрлари 
билан ўртоқлашдилар, эсдалик учун суратга 
тушдилар.

“Физика-Қуёш” илмий ишлаб чиқариш бир-
лашмаси материалшунослик институти фао-

лияти билан яқиндан танишган медиафорум 
иштирокчилари мезбонлар ҳамроҳлигида ту-
мандаги тарихий-меъморий аҳамиятга эга 
“Заркент ота” мажмуасини зиёрат қилишди. 
Заркент қишлоғининг юқори қисмида жойлаш-
ган ушбу зиёратгоҳда Сурияда туғилган, араб 
миллатига мансуб Сайид Жаъфар Ғозийнинг 
қабри бор. Эл орасида “Авлиё Заркент ота” 
деб ном қозонган бу зот ислом дини ва мада-
ниятининг фаол тарғиботчиси бўлган.

“Заркент ота” қадамжосини зиёрат қилиб, 
ўзгача бир руҳий қувват ва енгиллик туяётган 
ҳамкасбларимизга қараб, куни кеча “Занги-
ота” зиёратидан бошланган тадбиримизнинг 
яна бир авлиё зот мангу қўним топган жойда ўз 
якунига етаётганидан дилларимиз янада рав-
шан тортди.

Атрофни тун ўз оғушига олаётганда “Пар-
кент ижод уйи”га кириб бордик. ОАВ вакиллари 
Президентимиз ташаббуси билан бунёд этил-
ган ушбу сўлим масканда яратилган шарт-ша-
роитлар билан танишди.

Медиафорум иштирокчилари Паркент ту-
манидан бир олам таассуротлар билан қайт-
дилар.

Ўзбекистон Журналистлар уюшмаси 
Ахборот хизмати.

Гарчи тилимизда бу икки сўз маънодош ҳисоб-
ланса-да, бироқ орада жуда катта ҳиссий-услу-
бий тафовут мавжуд. “Нурли чеҳра” билан “қалби 
эиёли” иборасида сифатловчиларнинг ўрнини ал-
маштириб бўлмайди, бу таърифлар шундай қа-
бул қилинади. Худди шунингдек, “нур улашди”, “зиё 
улашди” деган гаплар ҳам деярли тенг маънони 
ифодаласа-да, айнан тенг эмас. Аммо бу фарқни 
унча-бунча одам сезавермайди ва унча-бунчада 
фарқланмайди ҳам. Хуллас, узоқ маънибозлик-
дан кўзланган мақсад — тилимизда “Зиёли” деган 
сўз бор. Шу калима қандай маъноларни ташийди, 
у ифодалайдиган тушунчалар қаторида бугун дол-
зарб бўлиб турган масалаларга дахлдорлик қир-
раси борми, умуман, зиёли ким ва унинг жамият-
даги вазифаси нималардан иборат, сингари мавзу-
ларда фикр юритиш, жамоатчилик муносабатини 
билишдир.

Яқин ўтмишимизда шу сўзга муқобил тарзда “ин-
теллигент” калимаси фаол қўлланган, лекин ўша 
давр луғатларида унинг таржимаси сифатида “зи-
ёли” маъноси кўрсатилмаган экан. Маълум бўла-
дики, бу сўз ҳам қатағонга учраган “жабрдийда”лар-
дан экан. У ўтган асрнинг 60-йилларидан урфга 
кирганга ўхшайди. Негаки, 1956 йилда тарихда би-
ринчи ва охирги марта чақирилган катта машварат 
ҳам “Ўзбекистон интеллигенциясининг I съезди” 
деб аталган. Агар бу икки сўзнинг келиб чиқиши 
(ясалиши)га эътибор берадиган бўлсак, “интелли-
гент” сўзининг ўзаги “интеллект” — лотинча “ақл” 
сўзидан, “зиёли” эса форсча “зиё” сўзларидан ясал-
ган. Мабодо “интеллигент” ва “зиёли” сўзларининг 
маъно доираларини чамалайдиган бўлсак, кейин-
гиси анча катта тушунчаларни қамраб олганини, 
кенг маъноларни ифодалаганини сезиш қийин 
эмас.

“Ақл”ни инсон тафаккурининг борлиқни акс эт-
тириш қуввати дейиш мумкин ва ақлда туғма хусу-
сият устувор бўлади (одам ақлли ва ақлсиз — ноги-
рон бўлиб дунёга келиши мумкин). Шунга кўра ин-
теллигентлик туғма ато этилади, тарзида нисбий 
хулоса чиқарса бўлади. “Зиё” эса кенг тушунча, 
унинг ўзагида, юқорида таъкидлаганимиздек, ёруғ-
лик ва нур маънолари бўлганидек, ижтимоий юкла-
маси ҳам ниҳоятда салмоқли. Интеллигент — ақ-
лий меҳнат кишиси (шу туфайли “зиёли” сўзини ҳам 
“человек умственного труда” деб таржима қилиш-
ган, шарҳлашган), ҳолбуки, халқимиз “зиёли” де-
ганда фақат ақлли меҳнат кишиси ёки маърифатли 
зотни эмас, балки ҳар жиҳатдан ибратли, бир сўз 
билан айтганда, “ўзидан ёруғлик ва ҳарорат” тара-
таб юрувчи мўътабар шахсни, сўзи ўтадиган кайво-
нини, жамоатчиликнинг энг обрўли одамини тушун-
ган. Зиёлилар ҳам ўзларини шунга яраша тутишган, 
юртдошларининг чинакам эътирофларига сазовор 
бўлишга интилишган. Хуллас, жамиятимизда зиёли 
бор жойда ҳам ёруғлик, ҳам ҳарорат бўлган.

Зиёлилик ижтимоий табақа ёки касб эмас, балки 
жамиятнинг бутунлай ихтиёрий, лекин қатъий та-
лаблар асосида туҳфа этадиган эътирофи, эъти-
бори. Ҳар қандай саводли ёки маърифатли одам 
зиёли бўлавермайди ёхуд зиёли рутбасини олиш 
учун қандайдир ўқув юртини тугатиш, махсус тала-
бларни бажариш (имтиҳон топшириш маъносида) 
шарт эмас. Зиёлининг ўзига хос ахлоқий “кодекс”и 
жамият фаолияти давомида шаклланган. Унга кўп 
талаблар қўйилган ва... хуллас, у ҳамма ибрат 
оладиган, ҳар ишда оқил ва тадбиркор одам бўл-
ган. Бундай кишиларни жамиятимиз олдин ҳам, ҳо-
зир ҳам кўплаб тарбиялаб етиштирган, улар қиш-
лоқнинг, туманнинг, вилоятнинг, юртнинг тиргаги, 
устунлари бўлишган. Бундай кишиларнинг обрў-
сини йиллар тўфони ҳам йиқита олмайди, уларнинг 
хайрли ишларини ҳеч ким унутмайди ҳам.

Каминанинг тасаввурида тарихдаги ана шундай 
зиёли зотлардан бири сифатида шайх Нажмиддин 
Кубро ҳазратлари гавдаланади. Ёки улуғ Алишер 
Навоийни ўзидан зиё таратган буюк зот дейиш мум-
кин (лекин шеърияти қанчалик исёнкор ва оташна-
фас бўлмасин, шоир Машрабни “зиёли” деб аташга 
иштибоҳ туямиз. Нега?). Яқин тарихимизда ҳам 
“қуёш бўлишни истамай, бир камбағалнинг кулба-
сини шамчироқ бўлиб ёритиб ўтган” зиёлилар кў-
плаб топилади. Бундай зотларнинг хизматлари 
кўлами турлича бўлмасин, мавқелари ҳаминқадар 
бўлмасин, ўз зиёларини атрофга таратиб ўтган, 
аниқроғи — зиёларидан атроф ёруғлик ва ҳарорат 
олган. Улар “Тириклик зулматининг мағлуб бўлиши 
йўлида” бир тарам зиё таратган бўлсалар, қуёш 

қавмидан ҳисобланадилар ва миннатдор авлодлар 
хотирасида “зиёли” сифатида яшайдилар.

“Зиёли” тушунчаси атрофида муҳокама айлана-
веради, мулоҳазалар туғилаверади, бу “можаро” 
жонли ҳаётда зиёлининг тирик тимсолини топиш, 
учратиш миннатидан ҳам ошиб тушади. Олға бо-
саётган карвон бир йўлбошчига эҳтиёж сезгани-
дек, жамият ёруғ кунларнинг зулматлари — турли 
икир-чикирлари ўз ечимини топишда шундай зот-
ларга кучли эҳтиёж сезаверади. Ва баногоҳ та-
лотўмларга тўла замонларда зиёлилар етарли бўл-
ганми, бугун ҳам улар кўпми, деган савол айлана-
веради.

Худди шундай савол билан 10-15 йиллар ол-
дин давримизнинг бир қанча фаол зиёлиларига са-
волнома тузиб мурожаат этган эдим. Айниқса, ўша 
йиллар ҳар қандай мавзуда буюртма берилса, ба-
жариб ташлайдиган маърифий дастгоҳ даражасига 
кўтарилган бир муҳтарам олимдан фикрларини би-
лишни жуда истагандим. Ҳатто 3-4 телефон қоқиб, 
безовта ҳам қилган эдим. Аммо “дастгоҳ”дан бано-
гоҳ “Бир қитмир журналист менга ҳаммага маълум 
саволлар билан мурожаат қилаверади” деган жа-
воб чиқиб келганди. Муддао эса зиёлининг оддий 
одамлар ва раҳбарлар олдидаги вазифаларининг 
чегарасини билиш эди, бу ёқмагани аниқ бўлган.

Ростдан, балки замонлар оша бир савол кўн-
даланг турар: жамиятда зиёлининг ўрни қаерда? 
Қўлида катта имкониятлар бор (масалан, бой-
лар) табақаси билан энг оддий шафқатга муҳтож 
муҳмал одамлар ўртасида зиёли қандай ўринни 
эгаллаши керак, унинг мавқеи, яъни табиий (қо-
нуний) вазифаси нимадан иборат? Бундоқ ўйлаб 
кўрилса, қўйилган саволларга жавоблар нафақат 
зиёлининг кимлигини аниқлаб беради, балки унинг 
кимлигига ҳам баҳони тайинлайди. Ҳар жиҳатдан 
таъминланган табақага осойишталик керак, у шу 
зайлда яшаб (қитмирроқ қилиб айтганда, “давру 
давронини суриб”), узоқ йиллар кун кўрса (яъни 
айшини сурса), шу кифоя. Оддий эътиборга (ши-
коят аризасига имзо қўйдиришга ҳам муҳтож) қат-
лам эса дас ти узунлардан шафқат умид қилади 
(унинг хатига таъна-дашном ёки жарималарсиз 
муборак имзонинг чекилиши ҳам унга илтифот). 
Муносабатларнинг ана шундай манзарасида ҳам-
маси инсоф даражасида иш тута оладими (бой 
ҳалол ризқ билан озиқланадими, муҳтож қийинчи-
ликсиз мақсадига эришадими)? Афсуски, йўқ. Ма-
бодо шундай бўлганда, куч тузилмаларига, турли 
қонунларга эҳтиёж қолмасди.

Энди асосий саволни қўйсак бўлади: хўш, ана 
шундай издиҳомда ёруғлик ва ҳарорат қуввватига 
эга бўлган ЗИЁЛИнинг ўрни қаерда ёки у ўзини қа-
ерда ҳис қилади? Эътиборли томони — ана шу са-
волнинг жавоби бугун (ҳар доим ҳам!) жамият қиё-
фасида асосий мезон бўлиб келган. Зиёли муҳтож-
нинг ҳаққини ҳимоя қила оладими, инсофсиз 
зўравоннинг гирибонидан ола биладими? Бир сўз 
билан айтганда, баландпарвоз ибораларда таъ-
рифланганидек, ҳақиқат ҳимояси учун майдонга 
туша оладими?

Азалдан инсоният эришган қадриятларда адо-
лат устуворлиги учун кураш юксак инсоний фазилат 
сифатида улуғланган. Шуниси борки, ҳамма тирик 
одам атрофидаги воқеаларга парво қилавермайди. 
“Оч қорним — тинч қулоғим”, “Менга деса, дунёни 
сув босмайдими, кулбам қуруқ бўлсин” сингари қа-
рашлар аксарият кўпчиликнинг ҳаётий меъёри. 
Қолган бир ҳовучгина ҳушёр одамларнинг ҳаммаси 
ҳам адолат истагида бўлмайди, муроса йўлини тан-
лайди ёки ихтиёрий эмас, зўрга тан беради. Жуда 
озгина ҳақпарастлар эса... доим қадр топавер-
майди. Ҳатто жамиятда ахлоқий меъёрлар вайрон 
бўлиб бориб, таназзулга кетилаётгани аниқ бўл-
ган шароитда ҳам зиёлилар ўртада, сув айирғич-
дек намоён бўладилар. Уларга ижтимоий эҳтиёж-
нинг кучлилиги шундан. Айни пайтда бу ижтимоий 
эҳтиёж кучли тарзда намоён бўлмоқда. Омма (оло-
мон) зиёлининг сўзини кутмоқда. Бу ўринда зиёли-
лик ҳақпарастликдан ҳам юқори турувчи мавқе касб 
этаётир. Негаки, ҳақпараст одам ҳам ўз мақсадига 
етишиши учун куч ишлатиши мумкин, турли воси-
талардан фойдаланади... Аммо унинг фаолиятига 
ҳам тўғри баҳони зиёли қўяди.

Агар ана шундай юқори талаб билан ёндашилса, 
бугунги кунларимизда ЗИЁЛИЛАР КЎПМИ? Балки 
уларнинг оз-кўплиги жамиятнинг қиёфасини бел-
гилаётгандир. Адашишлар, чалғишларнинг сабаби 
шундадир. Негаки, одамни, демак, жамиятни ФИКР 

бошқаради. Шундай ҳолни тасаввур қилинг: бир 
одам ёмғир тагида шалаббо бўлиб турибди. Унга 
ёпинчиқ олиб бориб беришди, тураверди. Сув, нон 
тутишди, тураверди. Хуллас, калласига ёмғирдан 
қочиб, панага ўтиш керак, деган ФИКР келгунча ту-
раверди. Мана шу жўн мисолнинг ўзи ҳам одамнинг 
уст-бошини ўзгартиришдан, қорнини тўйдиришдан 
олдин фикрини ўзгартириш кераклигини тасдиқлаб 
турмаяптими? Зиёли қавми ана шу миссияга йўнал-
тирилган табақа!

Демак, жамият қандай бўлса, зиёли шундай 
бўладими ёки зиёли қандай бўлса, жамият шун-
дай бўладими? Бу сўроққа жавоб беришдан ол-
дин, юқорида таъкидланганидек, ҳақиқий зиёли-
лар борми, бор бўлса, уларнинг мавқеи (уларга 
жамиятнинг, демак, давлатнинг эътибори) қан-
дай, деган саволларга жавоб топиш керак бўлади. 
Зиё  ли ва жамият ҳодисаси бир-бирига ички зан-
жир билан боғланган яхлит узвийлик. Зиё  ли жа-
миятдан ташқари бўла олмайди, жамият зиёли-
сиз мукаммал эмас. Табиий, масаланинг муҳо-
кама йўналиши энг юқорига бориб етаяпти: 
давлат қандай зиёли (уларни чин ёки сохта дей-
ишга ҳали бор)га буюртма бераяпти? Ўша жавоб 
бериш эриш туюлган анкета саволлари қаторида 
шундай сўроқ ҳам бор эди: “8. Жамият зиёлига 
қандайдир даражада буюртма бериши ёки фаол 
ҳаётга жалб этиши мумкинми? Умуман, кейинги 
йигирма йил давомида бу борада қандай тенден-
циялар кўзга ташланди ва Сизнинг уларнинг на-
тижаларига муносабатингиз қандай?”

Бу саволга ўшанда ҳам, ҳозир ҳам жавоб бериш 
осон эмас. Биринчидан, жамиятнинг қиёфаси ҳам, 
кайфияти ҳам ўзгариб туради. Замонлар бўлган 
— кетмон билан канал қазилган ёки ҳамма соқол 
ўстиришга ружу қўйган. Ана шундай беқарорлик 
шароитида энг муҳим эҳтиёж нимада бўлган? Ик-
кинчидан, жамиятнинг табиати қандай: у энг замо-
навий талаблар асосида ривожланаётган юқори 
босқичдами ёки ҳали халқ манфаатлари тўла юзага 
чиқмаган, ижтимоий муносабатлар шаклланмаган 
ибтидоий босқичдами? Муҳокаманинг энг юқори ва 
энг қуйи чегарасида жами сўроқларга жавоб топиш 
учун аниқ бир ҳаракат лозим бўлади. Ана шу қўзға-
тувчи ҳаракатни биз анчадан бери турли штрихлар 
билан суратини чизаётган зиёлилар амалга оши-
риши талаб этилади! Мана, гап нимада?! Йўл изла-
ган оломон қоронғи ўрмонда адашиб қолади ва та-
нида эркинлик ҳисси жўш урган йигитлардан бири 
юрагини суғуриб, унинг ёруғи ва ҳароратида халқни 
зулматдан қутқаради. Вазиятнинг бадиий ифодаси 
шундай бўлган ва буни 120 йил олдин янги адаби-
ётнинг асосчиси баралла иншо этган эди. Мен са-
воллар тақдим этган зотларда бундай жасорат 
эмас, уни эслашга ҳафсала ҳам бўлмаганини йил-
лар ўтиб тушунганман.

Орадан бир асрдан кўпроқ вақт кечган, мод-
диятда, техник тараққиётда одамзод мислсиз 
ютуқларни қўлга киритган бўлса-да, ана шу кос-
мик парвозлар қанотида худди чигирткадек яшири-
ниб, ўша ибтидоий манзара яшаб қолаверар экан, 
яъни ҳар доим Данколарга эҳтиёж бор. Фақат бу-
гун бошқа бир кўринишда ва манзарада. Эъти-
бор беринг: йўл бўйидаги бир тандир кабоб ошхо-
насида ҳар куни уч юз қўй сўйилиб, ўчоққа осилар 
экан. Унга навбат тор тоғ йўлида 3-4 чақиримга чў-
зилган. Ўрмонда адашганлар-ку босқинчининг зул-
мидан қочиб, кейин йўл топа олмай қолганлар; куп-
па-кундузи қорин, аниқроғи, нафс қутқусида ҳил-
ҳил пишган этга нашаванд бўлгандек узун навбат 
қаторлари орасида адашиб юрганларнинг фожи-
аси ундан ўн-юз баравар баттар эмасми? Одам 
фақат қорин ғамида шундай кўйларга тушиши жо-
изми? (Ахир ҳаётда бошқа завқ оладиган воситаси 
йўқ-да!) Инсонки, бизнинг замондошимизки, шу да-
ражага тушган экан, ким (лар)дир юрагини аланга 
қилиб, оломонни бу жаҳолатдан — нафс уммони-
дан қутқариши лозим эмасми? Юз йиллар олдин 
жадид боболар қон қусиб такрорлаган ҳолат — “бу 
халқ маърифатга ошга тургандек навбатга турга-
нида эди”, бугун дунё унинг илкида бўлмасмиди? 
Ахир қандай даҳолар ана шу тупроқда кўз очиб, 
улғайиб, дунёни олган-ку! Эҳ, босқинлар, бўлини-
шлар, репрессия-ю коррупциялар гулдек ватанни 
не ҳолга солди-я? Бу изтиробни кимлардир юраги-
дан ўтказаётгандир...

Жамият бошқарилиши қийин бўлган оғир кар-
вон. Унинг эҳтиёжларини қондирадиган восита-
лар унинг бағрида пайдо бўлиб, дунё юзини кўриб, 
амалиётга киришгунча йиллар, ўн йиллар осонгина 
ўтиб кетади. Масалан, яқин тарихда рўй берган ок-
тябрь тўнтариши (1917 йил)нинг юзага чиқиши учун 
40-50 йиллар талаб қилинган (ҳаракат 1861 йилда 
крепостной ҳуқуқ бекор қилиниши билан бошлан-
ган, дейиш мумкин). Аммо йўли жуда узоқ бўлган 
қуёш зиёсига, ҳароратига эса ҳар доим эҳтиёж бор. 
Жамиятда кечаётган ўзгаришларни таҳлил қилиб, 
тўғри йўналишга даъват этувчи зиёлилар эса ҳар 
доим фаол бўлмоқлари тарихий зарурият. Агар 
миллатнинг зиёлилари бўлмаса. демак, бу кулба-
нинг чироғи ўчган, унинг тириклик оламида яшаши 
мумкин эмас. Ҳаракат — борлик, мавжудлик; ҳара-
катсизлик эса йўқлик, йўқолиш. Ҳеч ким ўзича йўқо-
лишни хоҳламайди!

Ҳаким САТТОРИЙ

ИККИНЧИ ФИКР ХОРИЖ

ЗИЁЛИЛАР ЗИЁЛИЛАР 
КЎПМИ?КЎПМИ?

Бу гал муқаддас каломдаги “зиё” ҳамда “нур” сўзларига диққатни тортмоқни ихтиёр 
қилдик. Зеро, тилимизда бу икки сўз аксарият синоним сифатида қўлланилади ва ҳар 
иккаласида ҳам “ёруғлик” маъноси устувор. Дейлик, ўчоқда ёнаётган ўтин ҳам ёруғлик 
таратади, ундан яқин-атроф нурафшон бўлади. Энди тасаввур ва муҳокама доирасини 
кенгайтирамиз: ой тўлишган кечада қирда гулхан ёқиб, олов атрофида ўтирганлар ойни 
эътироф этишадими ёки ҳароратни? Ўчоқнинг ёруғи айни пайтда кўкда порлаб турган 
ойга яқинми ёки ҳозирча “ётоғида дам олаётган” қуёшгами? Беихтиёр жавобга “Қуёшга!” 
деган сўз келади (негаки, сезгиларимиз офтоб тафтини туйяпти). Хўш, гарчи ой ва қуёш 
ҳам ёруғлик таратса-да, уларнинг фарқи ҳақида ўйлаб кўрганмизми? Бу юмуш хаёлга кел-
маган бўлса-да, ички туйғу ўчоқдаги олов қуёшга яқинлигини тасдиқлади. Нега? Чунки 
қуёшда ҳам, оловда ҳам ҳарорат бор. Демак, муқаддас каломларда ҳам таъкидланга-
нидек, ҳам ёруғлик, ҳам ҳарорат таратувчи қуёш — зиё манбаи; фақат ёруғлик сочувчи 
ой эса нур манбаидир. Зиёда ёруғлик ва ҳарорат, нурда эса фақат ёруғлик мавжуд. Биз-
нингча асосий ўзига хослик ва тафовут ана шунда.

ТРАМП САЙЛОВДА ҒАЛАБА ҚОЗОНСА...
АҚШ президентлигига номзод Дональд Трамп сайловда ютиб 

чиқадиган бўлса, Путин ва Зеленский ўртасида учрашув ташкил 
этишга ваъда бермоқда. Бу ҳақда АҚШ маҳаллий нашрларига тая-
ниб, “Правда” хабар берган.

Манбада айтилишича, До-
нальд Трамп америкалик 
журналист Один Россга ин-
тервью берган. Интервьюда 
собиқ президент Украина ва 
Россия раҳбарларини юз-
ма-юз музокарага олиб ке-
лиш режасини айтиб ўтган.

Трамп унинг ҳокимияти Пу-
тинни ҳам, Зеленскийни ҳам 
ҳарбий ҳаракатларни тўхта-
тишга ундай олишини айтган. 
Бунга сабаб сифатида эса 
Трамп Россия президенти би-
лан яхши муносабатда бўлганини келтирган.

“Агар сайловда ғалаба қозонсам, биринчи навбатда Путин билан 
боғланаман, кейин эса Зеленский билан. Мен уларнинг иккаласини ҳам 
яхши биламан ва музокаралар бошлашга ундай оламан”, деган АҚШ пре-
зидентлигига Республикачилар партиясидан номзод.

СЕРГЕЙ ШОЙГУ ЭРОНГА БОРДИ 
Эрон президенти Масъуд Пезешкиён Россия Хавфсизлик кен-

гаши котиби Сергей Шойгуни қабул қилди ва улар икки томонлама 
келишувларни амалга ошириш масалаларини муҳокама қилган. Бу 
ҳақда Эрон оммавий ахборот воситалари хабар берган.

Учрашув чоғида М.Пезеш-
киён бундай келишувларни 
амалга оширишни тезлашти-
ришга чақирган. У шунингдек, 
“Эрон ва Россия ўртасидаги 
кўп қутбли дунёни илгари су-
риш бўйича ҳамкорлик, ал-
батта, глобал хавфсизлик ва 
тинчликни ривожлантиришга 
олиб келади”, — деган.

Шунингдек, президент 
Эрон Москва билан муноса-
батларни ривожлантиришга 
“ташқи сиёсатнинг устувор 
йўналишларидан бири” си-
фатида қарашини таъкидлаган.

БМТ ОВОЗИНИ КЎТАРА ОЛМАЯПТИ
Туркия Президенти Режеп Таййиб Эрдоған халқаро муносабат-

лар тизимини кескин танқид остига олган ва тизим банкротга 
учраганини айтган. Бу ҳақда у “Адолат ва тараққиёт” партияси-
нинг тадбирида сўз очган.

Эрдоғанга кўра, тизим 
Ғазо секторида содир бўла-
ётган воқеалар олдида тўлиқ 
ожизлигини кўрсатган.

“БМТ Хавфсизлик Кен-
гаши бутун инсоният норо-
зилик билдириши керак бўл-
ган бу шафқатсизлик олдида 
овозини баланд кўтара ол-
майди”, деган Президент. 
Давлат раҳбари айни дамда 
жаҳон сиёсати энг оғир бури-
лишлардан бирини бошдан 
кечираётганини таъкидлаган.

“Халқаро тизимда жиддий 
ҳокимият бўшлиғи вужудга келди, биз маънавият ва виждонни йўқотишга 
дуч келдик”, деган Туркия раҳбари. 

БАНГЛАДЕШДА МУВАҚҚАТ ҲУКУМАТ
Бангладеш армияси бошлиғи генерал Вақер уз-Замон мамла-

катда муваққат ҳукумат тузилишини маълум қилган. Бу ҳақда 
маҳаллий матбуотда хабарлар тарқатилган. Бу баёнот Бош ва-
зир Шайх Ҳасина норозилик намойишлари остида расмий қарор-
гоҳини тарк этганидан кейин янграган.

“Барча сиёсий партиялар 
вакиллари билан самарали 
музокаралардан сўнг, биз му-
ваққат ҳукумат тузишга қарор 
қилдик. Энди вазиятни ҳал 
қилиш учун Бангладеш Пре-
зиденти Муҳаммад Шаҳо-
биддин билан учрашув ўтка-
замиз”, деди армия бошлиғи 
матбуот анжуманида.

Вақер уз-Замоннинг қайд 
этишича, агар намойишлар 
ва зўравонликлар тўхтаса, 
мамлакатда ҳарбий ҳолат жо-
рий этишга ҳожат қолмайди. 
У тартибсизликлар иштирокчиларининг ўлими юзасидан тергов олиб бо-
ришга ваъда берган. Шунингдек, генерал норозилик марказларидан би-
рига айланган Дакка университетининг профессори Осиф Назрулни тала-
баларга мурожаат қилиб, намойишларни тўхтатишга чақирган.

Эслатиб ўтамиз, олдинроқ Бош вазир Ҳасина  тартибсизликлар вақтида 
истеъфога чиқиб, синглиси билан  мамлакатни тарк этгани хабар қилин-
ганди.

МАЛИ ВА УКРАИНА МОЖАРОЛАРИ 
Мали ҳарбий раҳбарияти Украина билан дипломатик алоқа-

ларни узди, чунки у малилик исёнчилар коалициясини қўллаб-қув-
ватлаган. Бу ҳақда “Bloomberg” агентлиги хабар берган.

Ҳукумат баёнотида айти-
лишича, бундай қарор Укра-
ина ҳарбий разведка агент-
лиги вакили мамлакат ўтган 
ой Мали қуролли кучларига 
қарши курашаётган “Туарег” 
исёнчиларига Мали шимо-
лидаги жангларда маълумот 
берганини айтганидан кейин 
қабул қилинган.

Шимолий “Туарег” исён-
чилари Ғарбий Африка мам-
лакатининг шимолида ўтган 
ой охиридаги уч кунлик жанг-
ларда камида 84 нафар ёлланма аскар ва 47 нафар Мали аскарини ўл-
диргани айтилмоқда. Бу икки йил аввал “Вагнер”нинг можарога киргани-
дан бери энг оғир мағлубияти бўлди.

Украина Бош разведка бошқармаси матбуот котиби Андрей Юсов ав-
валроқ Киев исёнчиларга ҳужум бўйича разведка маълумотларини тақ-
дим этганини айтиб, июль ойи охирида Украина телевидениеси орқали 
“исёнчилар зарур маълумотларни олди, бу эса Россия урушига қарши му-
ваффақиятли ҳарбий операция ўтказиш имконини берди” деган эди.

Интернет маълумотлари асосида 
Ислом ЭГАМБЕРДИЕВ тайёрлади.

Инсон ҳаётда ўз ўрнини топиши, 
икки дунё саодатига эришиши, юрти-
нинг тараққиётига ҳисса қўшиши ва 
шу Ватанга муносиб бир фарзанд бў-
лишини таълим-тарбиясиз тасаввур 
қилиб бўлмайди. Буни биз қушнинг 
икки қаноти бўлмаса, осмонга кўта-
рилиб, кўкларга парвоз қила олмага-
нига қиёсласак бўлади. Шунинг учун 
таълим-тарбиянинг бир-бири билан 
узвий боғлиқлигига ва фарзандни 
камол топтиришда икки нарсани уй-
ғунликда олиб боришга алоҳида эъ-
тибор қаратилган. Инсонда одоб ва 
тарбия бўлмаса, таълим олиш ма-
саласи жуда қийин. Агар илм бўл-
са-ю, одоб-тарбия бўлмаса, у ду-
нёда энг хавфли ва хатарли инсонга 
айланади. Чунки бундай кимсалар 
инсонлар бошига турли кулфат ва 
балоларни келтириши мумкин. Шу-
нинг учун ҳам энг аввало тарбияга 
катта эътибор қаратилади. Агар ота-
она ёшлигиданоқ ўша фарзандлари-
нинг тарбияси билан машғул бўлиб, 
яратилаётган имконият ва шароит-
лардан унумли фойдаланса, таъ-
лим-тарбия беришда мураббийларга 

ўз вақтида кўмаклашса, улар ўз юр-
тига муносиб, аждодларига ҳақиқий 
ворис бўлишади. Ҳозирги ахбо-
рот дунёси билан бир-бирига қори-
шиб кетган “глобаллашув” деб атал-
ган даврда фарзандларимизга ях-
шини ёмондан, оқни қорадан ажрата 
олишни ўргатиш, аввало, ота-она ва 
мактабдаги устоз педагоглар олдида 
турган энг муҳим вазифадир.

Ана шу вазифани уддалаш учун 
Ангрен шаҳрида таълим соҳасида 
тизимли ишлар йўлга қўйилган. Мак-
табгача ва мактаб таълими тизи-
мида педагог ходимларимиз ва бо-
лажонларимиз учун зарур шарт-ша-
роитлар яратиб бериш мақсадида 
тегишли дастурлар асосида 18 та 
ММТБ ташкилотларида қуйидаги 
ишлар амалга оширилмоқда.

Ангрен шаҳрида 42 та таълим му-
ассасаси фаолият юритади. Яъни 39 
та умумтаълим мактаби, 1 та махсус 
мактаб, 2 та мактаб-интернат ва 1 та 
“Баркамол авлод” болалар мактаби 
бор. 181 та мактабгача таълим ташки-
лоти (38 та давлат, 4 та нодавлат, 3 та 
ДХШ ва 136 та оилавий МТТ) мавжуд.

Ангрен шаҳридаги 42 та мактаб-

нинг 18 тасида (42,8 фоиз) ўқиш жа-
раёни 2 сменада ташкил этилган. 
Шунингдек, 6 та мактабда (4,6 фоиз) 
навбатлилик коэффициенти — 1,5 
дан юқори.

Таълим сифати паст бўлган мак-
таблар сони 2023-2024 ўқув йилида 

мавжуд эмас.
2022-2023 ўқув йилида олтин ме-

даль олган битирувчилар сони 61 

нафар (5,1 фоиз) бўлса, 2023-2024 
ўқув йилида 94 нафар (6,7 фоиз), 
кумуш медаль олган битирувчилар 
сони эса 2022-2023 ўқув йилида 1 
нафар (0,08 фоиз) бўлса, 2023-2024 
ўқув йилида 94 нафарга етди.

2023-2024 ўқув йилида Ангрен 
шаҳрида 3024 нафар ўқувчи (шун-
дан 163 нафари имтиёзли, 2833 на-
фари оддий шаҳодатнома ва 28 на-
фари сертификат олган) 9-синфни, 
1396 нафар ўқувчи (шундан 7 на-
фари кумуш, 94 нафари олтин ме-
даль, 1295 нафари оддий аттестат 
олган) 11-синфни битирди.

Фан олимпиадаси республика 
босқичига 2022-2023 ўқув йилида 
5 нафар ўқувчи йўлланма олган 
бўлса, 2023-2024 ўқув йилида 7 на-
фар ўқувчи йўлланмани қўлга кирит-
ган.

Ангрен шаҳар умумий ўрта таълим 
мактабларида 1000 доллардан ой-
лик оладиган ўқитувчилар сони 8 на-
фарга (7-мактабда 2 нафар, 16-мак-
табда 1 нафар, 20-мактабда 1 нафар, 
21-мактабда 2 нафар, 33-мактабда 1 
нафар ва 35-мактабда 1 нафар ўқи-
тувчи) етди.

2020-2021 ўқув йилида 1 та (50 
фоиз) мактаб (13-мактаб), 2022-2023 
ўқув йилида 7 та (77,8 фоиз) мактаб 
(11, 12, 15, 24, 25, 27, 37-мактаблар) 
замонавий мактаб мақомини олган 
бўлса, 2023-2024 ўқув йилида 12 
та (100 фоиз) мактаб (4, 6, 7, 8, 14, 
17, 20, 29, 33, 34, 39, 43-мактаблар) 
шундай мақомга сазовор бўлди.

Ангрен шаҳридаги мактабларда 
ўқитиш 3 тилда (ўзбек, рус, тожик) 
олиб борилади. Шундан 22990 на-
фар ўқувчи ўзбек тилида, 5526 на-
фар ўқувчи рус тилида, 3017 на-
фар ўқувчи тожик тилида таълим ол-
моқда.

Ангрен шаҳар мактабгача ва мак-
таб таълими тизимида ҳозирги кунда 
2148 нафар (1676 (78 фоиз) нафари 
аёллар) ўқитувчи фаолият олиб бор-
моқда. Шундан 1970 нафари (91,7 
фоиз) олий маълумотли, 92 нафари 
(4,2 фоиз) тугалланмаган олий, 86 на-
фари (3,9 фоиз) ўрта махсус маълу-
мотли педагог ходимлардан иборат.

Жами педагог ходимларнинг 282 
нафари (13,1 фоиз) олий тоифали, 
452 нафари (21 фоиз) биринчи то-
ифали, 540 нафари (25,1 фоиз) ик-
кинчи тоифали, 696 нафари (32,4 
фоиз) мутахассис ва 178 нафари 
(8,3 фоиз) ўрта махсус маълумотли-
лардан иборат.

2023-2024 ўқув йилида олий тои-
фадаги педагоглар сони 13,1 фоиз-
дан 15,6 фоизга (+2,5), биринчи то-
ифадагилар сони эса 25,1 фоиздан 
29,3 фоизга (+4,2) ошди.

Мактаб битирувчиларининг олий 
таълим муассасаларига қабул қи-
линганлиги рейтинги қуйидагича: 

2023 йилда Ангрен шаҳрида 1191 
нафар ўқувчи мактабни битириб, 
шундан 813 нафари (68,3 фоиз) та-
лабаликка тавсия этилди.

Шаҳардаги 2 та мактаб “қизил”, 
11 та мактаб “сариқ”, 29 та мактаб 
“яшил” тоифали ҳисобланади.

Шаҳарда 1642 та фан ва спорт тў-
гараклари, 39 та умумий ўрта таъ-

лим мактабида театр жамоалари, 4 
та умумий ўрта таълим мактабида 
хор жамоалари ташкил этилган.

2023 йилнинг 5-7 декабрь кун-
лари Наманган вилояти Давлатобод 
туманида “Жаҳолатга қарши маъ-
рифат” шиори остида бўлиб ўтган 
“Ҳуқуқий-маърифий билимдон” ре-
спублика кўрик-танловида Ангрен 
шаҳридаги 39-мактабнинг 8-синф 
ўқувчиси Самира Мерзахметова 
1-ўринни қўлга киритди.

Ангрен шаҳридаги 13-мактабнинг 
11-синф ўқувчиси Нозимахон Руста-

мова эса 2024 йил Зулфия номи-
даги Давлат мукофотининг ҳудудий 
босқичларида ғолиб чиқиб, респуб-
лика босқичида тенгдошлари билан 
беллашиш бахтига муяссар бўлди.

2024 йил 25 апрель куни Тошкент 
вилояти ҳокими Зойир Мирзаев “Те-
лефонсиз мактаб” лойиҳасини фаол 
қўллаб-қувватлагани учун Ангрен 
шаҳридаги 17-умумий ўрта таълим 
мактабига 300 миллион сўм пул му-
кофотини топширди.

2 май куни эса Паркент туманида 
“Яшил макон” кўрик-танловининг ви-
лоят босқичида Ангрен шаҳридаги 
7-мактабнинг “Экозамин” жамоаси 
1-ўринни олиб, республика босқи-
чига йўл олди.

3 май куни Юқори Чирчиқ тума-
нида бўлиб ўтган “Турон” мактаб те-
атри танловининг вилоят босқичида 
Ангрен шаҳридаги 13-мактаб жамо-

аси 2-ўринни эгаллади.
43-сонли ихтисослаштирилган 

давлат умумтаълим мактаби жамо-
аси 5 ташаббус доирасида ўтказил-
ган китобхонлик фестивалида “Энг 
китобхон мактаб” танловида вило-
ятда фахрли 1-ўринни эгаллади.

Ҳ а д е м а й  я н г и  ў қ у в  й и л и  б о ш л а -
н а д и .  А н г р е н  ш а ҳ р и д а г и  ба рч а 

та ъ л и м  м а с к а н л а р и д а  2 0 2 4 - 2 0 2 5 
ў қ у в  й и л и д а  ҳ а м  я н а д а  ю к с а к р о қ 
н ат и ж а га  э р и ш и ш  м а қ с а д и д а  с и н -
фл а р н и  к ў р газ м а л и  қ ур ол л а р  б и -
л а н  ж и ҳ озл а ш ,  ў қ у вч и л а р н и  к е -
р а к л и  ў қ у в  а д а б и ё тл а р и  б и л а н 
та ъ м и н л а ш  и ш л а р и  ҳ оз и рд а н 
б о ш  л а б  ю б о р и л га н . 

Фарзанд — умримизнинг маз-
муни, улар ҳаётимиз давомчи-
лари, келажагимиз эгалари экан-
лиги, шунингдек,  уларни асраб-а-
вайлаб, ҳар томонлама баркамол 
қилиб вояга етказиш ҳар бир ота-о-

нанинг,  ҳар бир устознинг муқаддас 
бурчи эканлигини теран анлаган 
ҳолда, янги ўқув йилида ҳам педа-
гогларимиз ота-оналар билан ҳам-
жиҳатликда ўқувчиларга пухта таъ-
лим-тарбия беришда давом этади. 
Зеро, вояга етмаган фарзандлари-
миз тарбиясига оилада ҳам эъти-
борли бўлсак,  мактабда, мактабдан 
ташқари, кўчада нима ишлар билан 
шуғулланиб юрганликларини, атро-
фида қандай дўстлари борлигини 
билиб назоратга олсак,  катталарга 
ҳурмат, кичикларга иззатда бўлиш 
сингари одоб-ахлоқ хислатларини 
сингдириб бориш орқали уларни 
тарбияласак,  юртимиз келажаги 
ишончли қўлларда бўлади.

Сарвар НУРИДДИНОВ,
Ангрен шаҳар Мактабгача ва

мактаб таълими бўлими бошлиғи.

МАКТАБ — МАКТАБ — 
МАЪНАВИЯТ МАЪНАВИЯТ 

МАСКАНИМАСКАНИ

ФАОЛИЯТ

Сўнгги йилларда мамлакатимизда таълим-тарбия тизимининг сифати ва сама-
радорлигини ошириш, боғча тарбияланувчилари, ўқувчи ва талаба-ёшларда за-
монавий билим ва кўникмаларни шакллантириш, таълим тизимлари ҳамда илм-
фан соҳаси ўртасида яқин ҳамкорлик ва интеграцияни, таълимнинг узвийлиги 
ва узлуксизлигини таъминлаш борасида тизимли ишлар амалга оширилмоқда.

Маълумки, тарбия ўз моҳият-эътибори билан миллий, умуминсоний ва гума-
нистик мазмунга эгадир. Ҳар бир жамият ўз олдига етук, ҳар томонлама камол 
топган, ўзида бутун ижобий, олижаноб фазилатларни бирлаштирган авлодни 
тарбиялашни орзу қилади. Тарбияси оғир, маънавияти қашшоқ ёки маънавият-
дан маҳрум бўлган одамдан бирор эзгулик кутиш мумкин эмас. Чунки у яхшилик 
ва эзгулик ҳақида умуман ўйламайди. Атрофга ва ҳатто ота-онаси, қариндош-у-
руғлари тақдирига ҳам бефарқ, лоқайд ҳолда яшайди. Тарбияли, маънавиятли 
инсон бугунги кун ва келажак ҳақида фикр юритади, шунингдек, келгуси ҳаёт ва 
турмушнинг равнақи учун ўз ҳиссасини қўшишга интилади.

Хуллас, бирмунча ўқиб-ўрганишлардан 
кейин менинг хаёлимда “бир хил, бир хил”га 
нисбатан заиф эътироз туғилган. Чунки ўша 
арузий шакл ва ишқий-тасаввуфий мазмун 
бир хиллиги ичида ҳам Навоий — Навоий, 
Бобур — Бобур бўлган. Худо бутун қилиб бер-
ган бўлса, умумият ичида йўқолиб кетмайди, 
дурри ятимдек ярқираб тураверади — кўради-
ган кўз, пешвоз чиқадиган талабгор бўлса бас.

Қўлингиздаги томликлар мутолааси ҳам Эр-
кин Аъзам кўп-кўп такрорлайдиган ўша “бел-
гили рамкалар” ҳақидаги гапга эътироз уй-
ғотди. Эътирознинг маъноси шуки, у асарларда 
муаллиф “айтолмадим” деб ўйлаган ҳақиқат-
лар турли йўллар билан айтилган. Сўзда ай-
толмаганини бадиий асар қурилмасининг бош-
 қа унсурларига кўчирган.

Ёзувчи соцреализм талаб қилган улкан қу-
рилишлар-у, бемисл ғалабаларни эмас, шонли 
тарихга дахлдор эврилишларни ҳам эмас, 
худди беназир Паустовскийга ўхшаб аҳамият-
сиз кўринган, ҳатто қизиқарсиз бўлиб туюлган 
воқеаларни адабиётга айлантирди. Кўпинча 
асосий муддао асар марказидан узоқлашти-
риброқ қўйилганга ўхшайди. Мана, “Зина-
поя”ни олайлик (1971). Тасвирланган воқеага 
кўра ҳукм қилсак, ҳикоя ошкор этилмасликка 
маҳкум муҳаббат ҳақида деб ўйлайсиз. Лекин 
менга қолса, уни урушга, шўрога лаънат ҳи-
кояси деган бўлардим. Чунки асар қаҳрамони 
— Раҳмон ака урушда ҳар лаҳзалик ўлим таҳ-
ликаси ичида яшаган, урушдан кейин эса не-
мисга асир тушгани учун унга душмандай, 
хоиндай қаралган. Уруш ҳам, одамга шўро-
ча-мафкуравий муносабат ҳам қаҳрамонимиз 
ҳаётини заҳру заққумга айлантирган. Аммо бу 
гаплар ҳикояда бир-икки жумлада, ишора тар-
зида айтиб кетилади.

Ёки: “уй ўзингники бўлмагандан кейин...” 
дея ўкинган Ҳаким-Баҳром-Неъмат тўрт та-
рафдан туртки еб айтолмаган қўшиқни (“Қўшиқ 
айтилади!”, 1973) “Нима, бу ҳовли-жой ўзим-
ники-да!” деб ўзига ҳақ берган кўккўз янгалар 
Лена ва Марина (“Ступка”, 2008) “овозини ба-
ралла қўйиб” куйлаб юборади. Қаранг-а!..

“Боғбололик Кўкалдош” ҳикоясида (1982) 
ҳам бир ишора бор: ўртоғи Нажмиддин муал-
лифга Кўкалдош ҳақида “барибир ёзмайсиз” 
дейди. “Ёзмайсиз, чунки у пахтадан мўл ҳосил 
етиштирмаган, севгиси ҳам китоблардагига ўх-
шамайди...” Мана шу сўзларда тарду аксми, 
тажоҳули орифонами — хуллас, махфийлик 
усулида адибнинг ижодий принципи таъкид-
лангандек. Чунки “ўртоғи” писанда қилгунига 
қадар ҳам Эркин Аъзамнинг қаҳрамонлари 
“пахтадан мўл ҳосил” етиштирган зарбдорлар 
бўлмаган. Хўш, унда у қаҳрамон ким эди?

Эркин Аъзам десак, хаёлимизга аввалбош-
лаб “Отойининг туғилган йили” келади. Кўп-
чилигимиз истабми-истамайми қарийб кўни-
киб бўлган ҳаёт йўриғи ва шу йўриқда юришни 
истамаган, уни бузмоққа чоғланган қаҳрамон 
қиссаси. Ўша шартаки йигит қўрққанимиздан 
ичимизда сақлаб келган норозилигу инкорла-
римизни ҳаракатга келтиргани учун ҳам унга 
мафтун бўлгандирмиз. Ҳа, Асқар Шодибек 
ўғли — миллий адабиётимизда бутунлай ян-
гича қаҳрамон. Бу қаҳрамонга дастлаб “Кечи-
расиз, ўртоқ муаллим”да дуч келамиз. Асқар 
худдики институтга келмасдан олдин — мак-
табдаёқ даққи тутумлар билан, сўзи ва амали 
бошқа-бошқа бўлган одамлар билан келиша 
олмаган. Беҳуда қистаб-тергайверишларга 
тоқат қилолмаган. Тўғри-да, одамзод азал кор-
хонасида эркин руҳиятли мавжудот қилиб яра-
тилмаганми?! Хуллас, Асқар мактаб бола чоғи-
даёқ беадаб бўлиб кўринишдан қўрқмайди, 
“Кечирасиз, ўртоқ муаллим...” дейишга журъат 
топади. “Отойининг туғилган йили” ўша “Кечи-
расиз...”нинг давомидай, буниси унисига қора-
ламами, машқми бўлган бўлса, ажабмас. Асқар 
ва унга ўхшаганлар атроф-муҳитда аллатавр 
номақбуллик, ҳақсизликлар борлигини, одам 
бошқачароқ яшаши лозимлигини англаб-ҳис 

эта бошлайди. Эркин Аъзам қиссада шу авлод-
нинг норозилиги, раддияси, талаби, тоза тий-
нати, одамдай яшашга бўлган соғинчини жам-
лади. У “Кечирасиз, ўртоқ муаллим”да (1968), 
кейинроқ “Отойининг туғилган йили”да (1977) 
— бугунги таълим ислоҳотларидан йилларча 
илгари жамиятнинг мактаб-маорифдай муҳим 
соҳасидаги аянч ҳолларни, одамнинг айнига-
нини кўрди-билди, англади, ёзди. Адабиёти-
мизда “Отойи...”га қадар ҳам яхши-ёмонни 
анг лаб етган, курашчан йигит-қизлар бор эди, 
бироқ улар “рамкага тортилган” ҳалим-ҳазим, 
бироз зерикарли идеал образлар эди.

Шартаки Асқар қиссаси адибга катта шуҳрат 
келтирди-ю, лекин мен Эркин Аъзам дунёси-
нинг умумий руҳи бошқа асарларда воқелан-
ган, деган бўлардим. Кейинги йиллардаги суҳ-
батларида адибнинг ўзи бир-икки ўринда “ўзим 
ҳозир Асқардай болани ишга олмасдим” де-
йди. Бу билан ўша “умумий руҳнинг бошқа-
лиги” адибнинг ўз сўзлари билан тасдиқлан-
гандек бўлади.

Тўғри, Эркин Аъзам асарларининг ба-
рида “Отойи...”да бўлгани каби ғайриинсоний 
муҳитга, ҳақсизликка, ноинсоний муносабатга, 
догмаларга, нораво тартиб ва қилмишларга 
қаттиқ раддия бор. Исён руҳи адибнинг кўп-
гина қаҳрамонларига бегона эмас. Ҳатто фур-
сати келадики, ройиш-ювош Элчиев ҳам ҳеч 
ким кутмаган ишга қўл уради; риё ва муттаҳам-
лик қурбонига айланганини сезиб қолган Ба-
кирнинг одам ўлдиришига сал қолади... Аммо 
адибнинг кейинги деярли барча асарларида 
раддия-инкор, кураш, исён жараёни кўпроқ бо-
тинда кечади, қаҳрамон руҳиятида маломатий-
лик кучая боради. “Отойи...”дан бошқа асар-
ларда “мурод-мақсадига етган қаҳрамон”ни 
деярли учратмаймиз. Ҳа, адабиётимиздаги 
мурод-мақсадига етмаган қаҳрамон образи 
Эркин Аъзамнинг кашфи бўлди дейиш мум-
кин. Бу мурод адиб асарларида турли кўри-
нишларда келади: оддийгина — овозни бе-
малол қўйиб қўшиқ айтишдан тортиб, Париж 
саёҳатига қадар; Янги йилни ўз уйида ўтказиш-
дан тортиб, умрида атиги бир марта санато-
рийда дам олишгача... Асар марказига айнан 
ўша — қаҳрамоннинг каттами-кичикми бир му-
род-муддаоси қўйилади, кўп савдолар рўй бе-
ради, қаҳрамон жон-жаҳди билан ҳаракат қи-
лади, лекин муддаога ета олмайди. Бу қаҳра-
монлар сочидан-тирноғигача реал-ҳаётий, 
ўзимизга ўхшаган оддий кишилар. Адиб шўро 
адабиётида урф бўлгани сингари воқеа-сю-

жет, қаҳрамон, рамз, мушоҳада кабилар воси-
тасида эмас, тугун-ечимнинг худди биз айтган 
модели орқали гоҳ хусусий ижтимоий-сиёсий 
тузум, гоҳ умуман инсонлик ҳаётининг моҳия-
тига ишора қилаётгандек. Ахир бу дунёда ким 
мурод-мақсадига том етибди?.. Ўшандай якун 
топган асарлар эртак дейилмасмиди?..

Аслида, ҳар қандай шоир-ёзувчининг битта 
бош қаҳрамони (ўша образ асарда ҳар доим 
бош қаҳрамон бўлиши шарт эмас) бўлади. Кўп 
эҳтимол билан муаллифнинг ботинида яшаб 
келган, ҳаётда реаллаша олмаган эгизини 
ифода этади: бизнингча, Эркин Аъзам бош 
қаҳрамони — борлиқни ўта ҳассослик билан 
қабул қиладиган, ўз-ўзини тинимсиз тафтиш эт-
гувчи, нозикмизож, шоиртабиат бир кимса. Кўн-
гил одами. Бир қисса муқаддимасида айтилган 
гаплар ўша бош қаҳрамон тузилмасини бир қа-
дар муайянлаштиради: “Қадим-ўтган замонда 
эмас, узоқ-олис томонда ҳам эмас, мана шу ке-
ча-кундузда, мана шу шаҳри шовқинда бир йи-
гит яшар эди. У болалигидан бошлаб учмоқни, 
учувчи бўлмоқни орзу қилар эди. Аммо шароит 
тақозоси билан ниятига етолмади. Ерда қо-
либ кетди...” У кичкинтой Комил бўладими, ба-
ралла қўшиқ айтишу чимзорда ағанашдек ға-
лати истак асирига айланган Баҳром ёки Жа-
лил Норбоевич бўладими, ювошгина Элчиев 
ёхуд оддий автобусчи Бакир бўладими, бўй-
идан баланд орзуси чил-чил синган Асад ар-
тист ёинким Арбоб Қулов бўладими... — ҳам-
ма-ҳаммаси шундай: туйғу одами, орзу одами.

Албатта, йиллар ўтиши билан адиб асарла-
рида хронотоп кенгайди, сюжетлар ўткир тор-
тиб, ифода тиғизлашди, ижтимоий борлиққа 
оид бадиий ҳақиқатлар чуқурлашди, илк ҳико-
ялардаги лиризм бора-бора ўткир киноя соя-
сига ўтди; адиб асарлари бир сўзини қимирла-
тиб бўлмаслик қадар мукаммаллик касб этди. 
Аммо қаҳрамон руҳи ўша-ўша. Ҳаётга ниҳо-
ятда баланд руҳ билан кириб келган-у, ле-
кин муҳитми, атрофидагиларми, ўзими сабаб 
руҳи сўнган, ўзини тўлиқ намоён қилолмаган 
одам. У ўзини, кечмишини, одамларни тиним-
сиз сарҳисоб қилади, изтироб тортади, пушай-
мон чекади. Аммо барибир дунёга некбинлик 
билан қарайди, тийнати тоза, бир бандасига 
етгулик нуқсон-камчиликлари ҳам бор. У орзу-
ларини кўмиб, ноилож чекинган, ҳаётнинг но-
чорроқ, рангсизроқ кўринишларига кўнишга, 
баъзан эса узоқ муддат ўзини алдаб яшашга 
мажбур бўлган. У қаҳрамон бора-бора ўзи-
нинг кўнганига кўнмайди, хотиралардан куч ол-

моқчи бўлади, чорасизлигига чора излайди.
Ўша қаҳрамонлар ўзидаги заифликни, ин-

соний ноқисликларни билади; нокас одамлару 
диққинафас муҳитни ич-ичдан рад қилади... ва 
кун келадики, кучи-иродаси етган даражада, 
қўлидан келганча бирор-бир шаклда унга 
қаршилик қилади: Элчиев ўз жонига қасд қи-
лади, Бакир автобусда одамни босиб кетмоқчи 
бўлади, бир ўлиб-тирилган Ёзувчи орзусидаги 
китобни ёзишга киришади, Арбоб Қулов боғча 
барпо қилиш билан куйган кўнгил алангасини 
босмоқчи бўлади... Яна бири милтиқ ўқлаб, 
Каттаконни отади. Яна бири мачитга қатнай 
бошлайди... Балки... балки, ўша қаҳрамонлар-
нинг ҳаммаси бўғилган овозларини Асад ар-
тистда жамлаб ўтов ичида мастона ҳайқириб 
қўшиқ айтган, кейин ўкириб-ўкириб йиғлаган 
бўлса ҳам ажабмас... Улар менга бирда — ма-
ломатий Нехлюдовни, бирда — ҳаммасига қўл 
силтаб, Қуръон ва “Далойил” мутолаасига бе-
рилган Юсуфбек ҳожини эслатади.

Ҳа, аслида, Эркин Аъзам бадиий дунёси-
нинг моҳиятини орзу ва унинг армонга, ички 
раддия ва унинг рўёбга айланиши ташкил қи-
лади. Бу марказ кўзга шоён ташланиб тур-
майди, катта-кичик эпизодлар, тасвирлар, ички 
монологлар билан ўралиб ётади.

Хуллас, Эркин Аъзам ойга чиққан, тоғни 
толқон қилгич ёки дарёларни тескари бургувчи 
баҳодирлар ўрнига — эскиргандек бўлиб ту-
юладиган ахлоқий мезонлар билан яшаётган, 
ўзига саволлари кўп, ҳиссиётлари чуқур одам-
ларни қаҳрамон қилиб олади. Абдулла Ори-
повнинг “номаълум одам”ини эслатадиган ўша 
қаҳрамонлар қиссасини ўқисангиз, юрагингиз 

алланечук бўлиб кетади. Урушларда қон кеч-
ган бояги Раҳмон ака ҳақидаги ҳикояни олай-
лик. Киройи бир воқеа йўқ. Лекин ҳаёт эзғилаб 
ташлаган одамнинг гуноҳга ўхшаган ёруғ муҳа-
ббати, изтироблари, болаларча беғубор сий-
рати бор. Бир одам бошқалар барбод қилган 
ёшлигининг ўчини олмоқчидек... Аслида наср-
 ми, назмми, бошқами — бори адабиётнинг ва-
зифаси юракни “алланечук қилиш” эмасми? 
Ҳаётдаги некбин ўзгаришларнинг бун ёдкори 
аслида ўша — бағридаги эзгулик бошланғичи 
адабиёт туфайли ҳаракатга келган юрак 
эмасми?..

Эркин Аъзам ва унинг бош қаҳрамони ни-
мани ёмон кўради? Ёлғонни, риё ва сохтакор-
ликни. Ёмон кўради дейиш кам, ёлғоннинг ҳар 
қандай кўринишига тоқат қилолмайди.

Эркин Аъзам ва унинг бош қаҳрамони ни-
мани соғинади? Ибтидоий тозалик ва сод-
даликни. Унингча, ҳаётнинг энг улуғвор гў-
залликлари сутчи хотиннинг беғараз меҳри-
бонлигида (“Ёзувчининг боғи”), зеб-зийнатли 
халтачага солинган оддий наъматакда 
(“Ҳулўл”), сочлари оқарган собиқ жангчининг 
пинҳоний муҳаббатида (“Зинапоя”) ва шу каби 
ҳаётнинг биз назарга илмаган сонсиз воқелик-
ларида кўмилиб ётади... Ўқувчи ҳам адиб ва 
қаҳрамонга қўшилиб оддий, аммо ҳаёт жавҳа-
рини ташкил қилган нарса-ҳодисаларни соғин-
ганини ҳис қилади. Ҳа, одам барибир фитрий 
беғуборликни соғинаверар экан... негаки, у 
азал-абаддан тийнати тоза, жаннат фуқароси 
қилиб яратилган.

Дарвоқе... дунёда ёмон, ҳатто ёвуз одам-
лар бор; ғаюрлар бор, ғанимлар бор... Эркин 
Аъзам ўз асарларида улар ҳақида ҳам ёзган. 
У ўша одамлар ҳақида нима дейди? Тўғриси, 
адибнинг бу борада кўп-кўп такрорлайдиган, 
ёзганларида ҳам учраб қоладиган жумла ав-
валига мени ҳайрон қолдирган: “Ўзи инсоф 
берсин...” Нима, ўзбекнинг катта ёзувчиси ўзи 
яратаётган адабиётнинг кучига, одамлик жа-
миятидаги бошқа воситаларга ишонмайдими? 
Некбин эмасми у? Кейинчалик англадимки, бу 
жумлада имоннинг овози бор. Ҳаммаси Ўзи-
дан. Ўзи инсоф бермаса, жуда қийин: на ада-
биёт, на мактаб, на жамият, хуллас ҳеч ким 
одамни ўзгартира олмайди...

Бу асарларда яна бир эрка қаҳрамон бор: 
Жийдали! Жийдали — Эркин Аъзамнинг рўйи 
заминда мавжуд сўлим Доғистони, сеҳр-жо-

дуга тўла уйдирма Макондосидир. Адиб худди 
Жийдали ҳангомаларининг сирли ровийсига 
ўхшайди. Ўқиган сари қадимий асотирлар за-
монидаги инончу тутумлар билан яшаётган 
жийдалиликларни, қуёшнинг ботишини яшира-
диган тоғ-тошли афсунгар маконни кўргингиз 
келаверади. Улкан дунёнинг энг чеккаси каби 
туюладиган, булоқдай чуқур ва тиниқ Жийдали 
гоҳо беҳад мутараққий дунё билан уйғунлаш-
моқ, боғланмоқ ҳам истайди. Нозиккўнгил Па-
рижу довруқдор Ростислав Сусаневич билан; 
уммон ортидаги Кубадек Озодлик оролию ум-
мон ўртасидаги Гонолулудек чин орол билан... 
Лекин унинг қони оламшумулларнинг қонига қў-
шилмайди, у ҳамма нарсани мураккаблашти-
риб юборган дунёга юзини терс буриб, ўзининг 
азалий йўриғида яшашда давом этади...

Агар шундай дейиш мумкин бўлса, Эркин 
Аъзам прозасини “кечинма, хотира прозаси; 
ишора прозаси; руҳият прозаси” деган бўлар-
дим. Адиб асарларини кўнгилга ниҳоятда яқин 
этган дастаклардан бири лирик ибтидо бўлса, 
ундаги ижтимоий мазмунни кучайтирган жиҳат 
ишоравийликдир — биргина шунчаки ҳанго-
мадек ривоят қилинган “Аралашқўрғон” ёки 
“Адашган: Маэстро Жийдалига келмоқчи”да, 
“Ёзувчининг боғи”да қанча ишора бор! Руҳият 
прозаси дедик; сабабки, Эркин Аъзамнинг на-
фақат бадиий, балки адабий-танқидий, публи-
цистик асарларини ҳам ўқиганингизда, кучли 
бир психолог-руҳиятшунос ичингизни, хаёлла-
рингизни титкилаётганга ўхшайди. Кўзгу қар-
шисида қолгандек бўлаверасиз, ўз-ўзингизга 
фош бўлишдан қўрқиб турасиз.

Эркин Аъзам кўпинча шунчаки бир воқеани 
ҳикоя қилаётганга ўхшайди. Кучли драматик 
ёинки фожеий вулқонни кутаверасиз, кутаве-
расиз... Аммо портлаш содир бўлмайди. Бек-
кетча “Годони кутиш”дагидек. Ўткир сюжет-
лар, “гул — маъшуқ, булбул — ошиқ, баҳор — 
ёшлик” типидаги математик кўчимлар Эркин 
Аъзамга хос эмас. Адиб асарлари ғоянинг ўт-
кир ҳидига, адабий пардозга ўрганган ўқувчи 
ёки адабиётшунос диққатини балки тортмас. 
Менга эса шундай туюладики, сюжетнинг ўша 
моделида адиб яшаган ва ёки умуман тарих-
нинг ҳар ерида учраши мумкин бўлган жамият-
ларнинг, умуман, ҳаётнинг аччиқ бир ҳақиқати 
муҳрлангандек: кутасиз, кутасиз, ҳеч нима со-
дир бўлмайди...

Виссарион Белинскийнинг “Евгений Оне-
гин” ҳақида бир гапи бор: “Гарчи унинг қаҳра-
монлари ичида биронта тарихий шахс бўлмаса 
ҳам, бу сўзнинг тўла маъноси-ла тарихий по-
эмадир”, дейди у. Мунаққидга кўра, “Пушкин-
гача рус поэзияси жуда деганда Европа сози-
нинг эсли ва зеҳнли шогирди эди”, “Евгений 
Онегин”да Пушкин уйғонган ижтимоий онгнинг 
вакили бўлиб майдонга чиқди, асл рус руҳини 
адабиётда илк марта ифода этди. Муқояса 
том эмасдир-у, бироқ Эркин Аъзамнинг асар-
ларида ҳам тарихнинг шоён белгилари йўқ. У, 
асосан, инсонни инсон қиладиган қалб, туйғу, 
ўз-ўзини тафтиш, иқрор, инкор, исён, орзу, 
ўкинч, армонни ёзди. Мафкурабоп шов-шувли 
мавзу-ғояларга берилмади, мафкуранинг 
“эсли ва зеҳнли шогирди” бўлишни истамади. 
“Мени ёз” деганда ҳам ёзмасликка журъати 
етди: бу — Худо берган истеъдоднинг инсон 
изну ихтиёридан ташқари кучидир. Ҳув бошда 
эслатилган “белгили рамкалар”да ёзмади — 
шуниси билан адиб асарлари залворли тари-
хий асарлардир.

Эркин Аъзамнинг бадиий бўлмаган — 
адабий-танқидий, публицистик битиклари, 
фиқраю суҳбатлари ҳам худди ҳикоями-қис-
садай тўхтовсиз ўқилади. Ишонмасангиз, кўп 
жилдликнинг илк китобини очиб, “Нов бошида 
икки момокалоним”ни ўқинг; фиқраларни, суҳ-
батларни ўқинг... Адибнинг беш томлик “Хам-
са”сини хатм қилиб, ўйладимки, Эркин Аъзам 
ёзувчи бўлмаганда, зўр адабиётшунос ё тил-
шунос бўларди. Ёзувчи бўлмаганда, зўр жа-
миятшунос ё психолог бўларди. Олим бўлса 
— академик бўларди. Худо унга бутун қилиб 
берган, ҳар не нарса-ҳодисанинг моҳиятини 
кўрадиган ўткир кўз берган. Адибнинг турли 
давралардаги оғзаки суҳбатлари, йўл-йўлакай-
дек айтилган гапларининг ўзида қанча адабиёт 
бор, қанча илм бор!

Адабиётни ҳаётининг бир рукни деб бил-
ган мендек одам — такрорласам айб эмас-
дир? — замонавий “Хамса”ни ўқиб, индамай 
кетиши мумкинми? Йўқ, албатта. Тўғриси, 
дафтару қоғозларга, китоб ҳошияларига бел-
гиланган ёзувлар, иқтибослар, мулоҳазалар 
жуда-жуда кўп эди. Лекин уларни “Муҳаррир 
қайдлари” ҳолида яхлитлашга, узоқ фурсат-
ларки, журъат етмади. Иқрорман, ҳайиқдим. 
Ўзбекистон халқ ёзувчиси. Кинолари халқаро 
мукофотлар олган, китоблари кибор Оврупода 
чиққан. Ҳикоя, қисса, роман, драма, киноасар-
лар, адабий-танқидий мақолалар, суҳбатлар, 
фиқралар... — архивда қолиб кетганлари, йир-
тиб ташланганлари демаса, Эркин Аъзамнинг 
қарийб ҳамма ёзганларини ўқидим, “Тафак-
кур”да адиб қўлида ишладим. Амин бўлдимки, 
Эркин Аъзам — миллий мадҳиямиз муаллифи 
Абдулла Орипов Чингиз Айтматов ҳақида айт-
ганидек, “габарити жуда катта” Ёзувчи ва Шахс 
экан. Ёзганлари ва аъмоли уйғун, ўзганинг эр-
кинлигини ҳам ўзиники қадар қадрлайдиган 
Инсон экан. Бундай одамлар, бундай асар-
лар ҳақида столга шартта ўтириб, шартта ёзиб 
ташлаб бўлмайди...

“Муҳаррир қайдлари” адабиётшунос ҳам-
касблар ёки китобхон дўстларнинг таҳлил-ху-
лосаларига, ҳатто адибнинг ўзи ўйлаган, айт-
моқчи бўлганларига, эҳтимол, мувофиқ-мақбул 
келмас. Начора, адабиётнинг қонун-қоидаси 
шу. “Китоб ёзиб бўлингандан кейин унинг бош-
 қа ҳаёти бошланади, у ўз муаллифи тасарру-
фидан чиқиб кетади”, дейишади. Китобни ҳар 
ким ўзича ўқийди. Диди, савияси, ҳаётий та-
жрибалари, ҳатто лаҳзалик кайфиятига кўра 
қабул қилади. Мен ҳам Эркин Аъзамнинг ёз-
ганларига ўзимни қўшиб ўқидим, унинг адабий 
макону замонларини хаёлан тўлдириб ўқидим. 
Азиз китобхон дўстим, Эркин Аъзамнинг кўп 
томлиги — сизу биз учун чин байрам. Чунки 
дунё кутубхонасида ўзингизни қўшиб ўқийди-
ган асарлар жуда ҳам кўп эмас.

Нодира ОФОҚ,
филология фанлари

 доктори.

МУТОЛАА
Эркин Аъзамнинг беш томлигига кирган асарларнинг кўпини ўз 

вақтида — эълон қилиниши биланоқ ўқиганман. Улар бизнинг ёш-
лигимизни романтика ва исён руҳига, осмоний орзуларга тўлдир-
ган.

Энди муҳаррир сифатида (аслида, беш томликдаги “муҳаррир” 
деган билдириш ниҳоятда нисбий) бу асарларни адибнинг ўзи кўп 
такрорлайдиган армонгами, ўкинчгами ўхшаб кетадиган сўзлар 
манзарасида ўқиб чиқдим: “Бизни белгили рамкалардан салгина 
ҳам четга чиққани қўйишмасди, ёзишда эркинлик йўқ эди...” Гап 
шўро мафкурасининг адабиёт устидан ҳукмфармолиги, соцреа-
лизм ҳақида бораётганини сезган бўлсангиз керак.

Бу сўзлар туфайли негадир оташнафас Чўлпоннинг “бир хил, 
бир хил, бир хил...” деган зорланиши ҳам хаёлдан кўп ўтди. Чўлпон 
айтган замонлардан бир муддат ўтиб, шўро ҳам ўша “бир хил, бир 
хил”ни такрорлагандек. Мана, шоир-ёзувчининг йўли: ўрта мак-
таб, адабиёт факультети, газета-журнал ёки филолог-ўқитувчилик, 
ё шунга ўхшаш бир касбу кор, мансаб... “У даврлар адабиётшунос-
лиги ҳам якранг, мафкурага мувофиқ асарларни кўкларга кўтарар 
эди” деймиз-у, бугунгиси ҳам моҳият-эътибори билан ҳали тўлиқ 
янгиланмагандек: ёзувчи “зарбулмасал тили билан фалон демоқчи 
бўлган”, “ёмоннинг ёмонлигини фош қилган”, “замоннинг нобопли-
гини билгич даҳо бўлган”, “ўхшатишлари оригинал”, “фалон-фа-
лон сўзларни қўллаган”, “тарбиявий аҳамияти беқиёс” ва ҳоказо 
ва ҳоказо. У шоир-ёзувчининг номи ўрнига бунисиникини қўйсан-
гиз ҳам ўхшаб кетаверадигандек. Адабиётимиз ҳам, адабиётшунос-
лигимиз ҳам анча-мунча қаламкашлар мисолида жанг тугаб, чан-
глар босилгандан кейин милтиқ кўтариб майдонга югуриб чиққан 
жангчига ўхшайди. Дарвоқе... шундай қилмай ҳам кўрсин-чи!

ÈÌÎÍ ÎÂÎÇÈ
(Муҳаррир қайдлари)

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Ê ¤ Ç Ã Ó

Ҳа, қадимий ва ҳамиша навқирон 
Хива шаҳрида шу йилнинг 9, 10, 11 ав-
густ кунлари ўтказиладиган “Қовун 
сайли” фестивалига катта тайёргар-
лик кўрилмоқда.

Хоразм вилоятининг полиз маҳсу-
лотлари ва мева етиштиришга ихти-
сослашган фермер хўжаликлари ва 
деҳқонлари ўзлари етиштирган ма-
заси тилни ёрадиган табиат неъмат-
ларини, ўзларининг қалб қўри билан 
парваришлаган шириндан-шакар қо-
вунларини намойиш этиш тарадду-
дида фаолият олиб боришмоқда. “Қо-
вун сайли” фестивалига республика-
мизнинг турли ҳудудларидан ҳамда 
хорижлик меҳмонларнинг ташриф бу-
юриши кутилмоқда.

— Хўш, бу йилги “Қовун сайли”да ҳар 
йилгидек такрорий маҳсулотлар на-
мойиш этиладими ёки янги изланишлар 
юз кўрсатадими?

Суҳбатдошимиз — Урганч давлат уни-
верситети табиий ва қишлоқ хўжалиги 
фанлари факультети “Мева-сабзавотчи-
лик” кафедраси мудири, қишлоқ хўжа-
лиги фанлари бўйича фалсафа доктори, 
доцент — Санжарбек Саъдуллаевга юқо-
ридаги ва бошқа саволлар билан муро-
жаат қилдик.

— Бизнинг Урганч давлат универси-
тети жамоаси, яъни табиий ва қишлоқ хў-
жалиги фанлари факультети томонидан 
ҳар йили бўлиб ўтадиган “Қовун сайли” 
фестивалида қувончли янгиликлар би-
лан еттинчи марта қатнашиш мақсадида 
бир қатор изланишлар олиб борилди.

Урганч давлат университетининг “Ме-
ва-сабзавотчилик” кафедраси қошида 
“Қовунчилик” бўлими ташкил қилинган. 
Бу ташаббусни шахсан Президентимиз-
нинг ўзлари таклиф қилган эдилар. Шу 
таклиф асосида 2019 йили “Қовунчилик” 
бўлими фаолияти йўлга қўйилди. Бў-
лимда бевосита 4 та — “Етиштириш ва 
агротехнология”, “Касаллик ва зарарку-
нандаларга қарши кураш”, “Қовун навла-
рини қайта ишлаш” ва “Техник таъминот” 
секторлари иш олиб бормоқда. Универ-
ситетнинг ёш илмий тадқиқотчилари ўз-
ларининг тажрибаларини ўтказиб туриб-
дилар.

“Қовун сайли” фестивалига 40 га яқин 
қовун намуналарини олиб чиқишни режа-
лаштирдик.

Биз ушбу ширин неъматларни етишти-
рувчи фермер хўжаликлари, деҳқонларга 
фақат қовун навларини эмас, балки тав-
сия сифатида бир нечта ўқув қўлланма, 
услубий қўлланма, дарслик ва тавсияно-

маларимиз билан ҳам ёрдам берамиз, 
ўзаро фикрлашамиз. Улар тавсиянома-
лардан ўзларига кўникма олиб, таклиф 
ва ташаббусларга риоя қилиб, бетакрор 
мазали қовунларни етиштиришади.

Бундан ташқари, мазкур фести-
валда университетнинг кимё-техноло-
гия факультети жамоаси қовуннинг қайта 
ишланган 40 га яқин маҳсулотлари билан 
иштирок этадилар.

Вилоятимиз ҳокими Жўрабек Раҳи-
мов бизнинг фаолиятимиздан жуда мам-
нун бўлиб, қовун маҳсулотларини, навла-
рини янада кўпайтириш бўйича топшириқ 
берганларидан сўнг қовун мураббоси, қо-
вун қоқи, қовун жеми, қовун шарбати, қо-
вундан тайёрланган музқаймоқ, қовун-
дан тайёрланган мармеладлар ва бошқа 
ноёб маҳсулотлар яратилди. Уларни ҳам 
фестивалга олиб чиқиб, меҳмонларга на-
мойиш этиш режамиз бор.

2022 йилда “Қовун генофондини 
сақлаш, экспортбоп навларни ажратиш 
ҳамда етиштиришнинг айрим технологи-
яси элементларини такомиллаштириш” 
(Хоразм вилояти шароитида) мавзусида 
диссертациямни ёқладим. Диссертация 
мавзуимнинг асосий негизи Хоразм қо-
вунларининг йўқолиб бораётган навла-
рини қайта тиклаш, экспортбоп навла-
рини ажратиш, келажак авлодга қадимги 
навларни тўла-тўкис етказишдан иборат-
дир.

2024 йил февраль ойида доцент-
лик дипломига эга бўлдим. Ҳамма изла-
нишларимиз қовун етиштириш бўйича 
амалга оширилмоқда.

Илмий янгиликларга келадиган бўл-
сак — сабзавот, полиз экинлари ва кар-
тошкачилик илмий тадқиқот институти 

билан ҳамкорликда қовуннинг 3 та янги: 
“Офтоб”, “Ифтихор”, “Гандимиён” навла-
рини ихтиро қилдик. Ҳозирги кунда улар 
учун патентлар олинган ва ишлаб чиқа-
ришга татбиқ қилинмоқда. Шу бўйича 3 
та патент билан профессорлик унвонини 
олиш ниятим бор.

Умр бўйи эслаб юрадиган яна бир қу-
вончли воқеа — 2023 йилда муҳтарам 
Президентимиз Шавкат Мирзиёев билан 
учрашиш насиб этди.

“Ўзбекистон” телеканалида қовунчи-
лик соҳаси ҳақида гапирганимни Пре-
зидентимиз кўрган эканлар. Хоразмга 
ташрифлари давомида Давлатимиз 
раҳбари билан учрашиб, 10 дақиқа му-
лоқотда бўлдим, суҳбатда қовун етишти-
ришда янги инновацион технологияларни 
жорий қилиш, экспортга йўналтирилади-
ган янги навлар устида иш олиб боришга 
ваъда бердим. Ўзаро суҳбат жараёнида 
бирга расмга тушдик.

Орадан кўп ўтмай, Президентимиз 
ўша бирга тушган расмларимизни имзо 
қўйиб жўнатганлар. Унда Президентимиз 
Шавкат Мирзиёев, вилоят ҳокими Жўра-
бек Раҳимов, вилоят ҳокимининг қишлоқ 
хўжалиги масалалари бўйича ўринбо-
сари Ўктам Машарипов, “Хоразм фахри” 
кластери раҳбари Отабек Қурбонов, фер-
мер аёл, маҳалла фуқаролар йиғини ра-
иси суратга тушган.

— Сиз бошлиқ жамоанинг бугунги ил-
мий изланишлари ҳақида қандай фикр 
билдирасиз?

— Икки нафар магистримиз — Рус-
тамбой Аҳмедов, Муниса Собирова қо-
вун навларини етиштиришда ўстирувчи 
моддалардан фойдаланиш биотехноло-
гик таркиби бўйича илмий изланишлар 

олиб боришмоқда. Урганч давлат уни-
верситетининг Урганч туманидаги Юқо-
ридўрман қишлоғи ҳудудида 17,2 гектар 
майдонда жойлашган тажриба хўжали-
гида ўзларининг тажрибаларини синов-
дан ўтказишяпти. Бу йил иккинчи марта 
амалиётда синаб кўришмоқда. Улар тез 
орада магистрлик диссертациясини ёзиб 
тугатадилар. Янгиликларни, янги лойиҳа-
ларни ишлаб чиқаришга жорий этадилар.

Бундан ташқари, кафедрамизнинг та-
жрибали ўқитувчиси Дадахон Абдуллаев 
мустақил тадқиқот ишларини амалга 
оширмоқда. Дадахон қовун навларини 
ўстирувчи препаратлардан фойдала-
ниб, гидрогель полимер асосида қовунга 
ишлов беришни тарғиб қилмоқда. Бу таж-
риба ҳали бизнинг вилоятда янгича ус-
луб, янгича қовун етиштириш техноло-
гияси. Пушталарга, яъни уруғларни экиш 
мобайнида гидрогель полимерлардан 
фойдаланишнинг натижаси ижобий бў-
лиши ҳақидаги тажриба вилоятимиз иқли-
мига жуда асқотади. Гидрогель полимер 
— қовун илдизида узоқ муддат намли-
гини ушлаб туради. Полимер ишлатил-
ганида қовуннинг сувга бўлган талаби 
сал қисқаради, самарадорлиги ҳам жуда 
яхши бўлади. Қовунга қанча кам сув бер-
сак, шунчалик ширин бўлади. Полимер-
лардан фойдаланишимиз янги илмий ме-
тодик изланишлардан бири бўлганлиги 
қувонарлидир.

— Келгусидаги режаларингиз?
— Келгусида Хоразм воҳасида етиш-

тирилган қовунларимизни узоққа та-
шишга чидамли бўлган навларни яратиш-
дан иборат. Фахрланиб айтадиганимиз 
— “Гурвак” навли қовунимизнинг шираси 
тилни ёради. Аммо унинг пўстлоғи юпқа 
бўлганлиги учун узоққа ташишга яроқ-
сиз ҳисобланади. Шунинг учун келгусида 
узоқ йўлга ташишга чидамли, пўстлоғи 
қалин, шираси гурвакникидек ширали на-
вларни яратишни, яъни гурвак билан ча-
тиштирилган, қалин пўстоқли янги нав-
ларни ихтиро қилиш бош мақсадлари-
миздан биридир.

“Қовун сайли” фестивалига янги-
дан-янги бошламалар, ўзгаришлар ва ян-
гиликларни тадқиқ қилаётган, илмпарвар 
жамоаларнинг ютуқлари нафақат кўз-
ларни, кўнгилларни ҳам қувонтиради!

Изланишлар самарали! Демак, қо-
вунчилик илми янада ривожланади! Бу 
йўлда фидойилик билан ҳаракат қила-
ётган иқтидор эгаларининг изланишлари 
барокатли бўлғай!

Феруза ТАНГРИБЕРГАНОВА

Қалбида шукроналик ҳисси бор одамдан кўра бахтлироқ киши бўлмаса ке-
рак. Шукр кўнгилнинг тўқлигидан далолат. Кўнгли тўқ одам хотиржам яшайди, 
беҳуда, ўткинчи нарсаларга вақт сарфламайди.

Яқинда бир дўстимнинг машинасида кетаётганимизда, катта йўлга 
чиқишда машинанинг ғилдираги йўл ёқасидаги бетон ариқчага тушиб кетди. 
Худога шукр, деди у. Бу ҳолатдан ҳеч қандай фожиа ясамади, ваҳимага туш-
мади, безовталанмади. Тўғри-да, катта йўлга чиқиб кетганда бундан-да катта-
роқ ҳодиса рўй берганда нима бўлар эди?!  Зум ўтмай уч-тўртта йигит келиб, 
машинанинг олд томонидан кўтарганча текис йўлга чиқариб қўйишди...

Дуода хосият кўп, дейишади. Ота-боболаримизнинг дуоларини эслайлик. 
Улар ҳар бир дуоларида шукрни  зикр этишади.  Аввало элга тинчлик, осо-
йишталик тилаб, сўнгра ўзларининг, аҳли оиласининг ҳақларига дуо қилишади.

Ҳозирги тезкор замонда ҳаммамиз елиб югурамиз, лекин гўёки ҳеч нарсага 
улгуролмаймиз. Сабаби нимада? Балки Аллоҳнинг бизга бериб қўйган умрига, 
танамизнинг соғлиғига, ризқимизнинг бутунлигига, ота-онамизнинг, фарзанд-
ларимизнинг, дўсту биродарларимизнинг тинч, осойишта яшаётганликларига 
шукримиз камлик қилаётгандир! Орзу-истакларимиз ўзимизнинг эҳтиёжимиз-
дан ортиб кетаётгандир!..

Табиийки, одамнинг орзу-ниятлари чегара билмас. Ҳар ким ширин орзулар 
қилади, яхши турмуш кечиришга ҳаракат қилади.  Орзу-ниятлар шукроналик 
ҳисси билан уйғунлашса, янаям гўзалроқ мақомга эга бўлади. Рўзғорда ҳало-
ват, топганида барака бўлади.

Бир кексароқ танишим бор эди. Йўлдан ўтиб-қайтганда саломлашиб турар-
дик. Суҳбатимиз чўзилиб кетган чоғларда у киши мени уйининг олдидаги тут да-
рахтининг соясига таклиф қилар, сояда ёнбошлаб роса гурунг қилар эдик. Суҳ-
батимиз шу тарзда беш-олти йил давом этди (Аллоҳ у кишини раҳматига олган 
бўлсин). Шу вақт мобайнида у кишининг юзида бирор марта норозилик ёки аса-
бийлик аломатини кўрмаганман. Юзларидан нур ёғиларди гўё. Тилидан бирор 
калима ножўя сўз эшитмаганман. Ҳар бир гапида шукрни зикр қилар, оиласи 
ҳам жуда ҳамжиҳат, бир-бирларига меҳрибон эди. Яна бир муҳим жиҳати шун-
даки, ундай кишилар билан суҳбат қилсангиз, дилингиз яйрайди, ҳаётнинг нақа-
дар гўзал, жозибали эканини ҳис қиласиз. Борлиққа, одамларга бўлган муҳаб-
бат дилингизни тўлалигича забт этади, кайфиятингиз кўтарилади.

“Ҳикмат излаганга ҳикматдир дунё”, деб бежиз айтишмаган. Гап нимани 
излашимизда. Шундай кишилар ҳам борки, ҳаётдан бир умр нолиб яшайди-
лар. Улар учун ҳаммаёқ қоронғи, зим-зиё. Ҳаммага кулиб боққан бахт, омад 
уларни четлаб ўтаётгандай гўё. Менинг назаримда, ундай кишиларда қаноат 
етишмайди, шукроналик ҳиссидан йироқ кишилар дейиш мумкин ундайларни. 
Шукр қилиб яшаш ҳаётини тақдир измига бутунлай ташлаб қўйиш ёки ҳар қан-
дай ҳолатга кўникиб яшаш, дегани эмас, албатта. Шукроналик — очкўзлик, 
нафс, худбинлик каби иллатлардан фориғ этувчи, ҳаётга ёруғ юз билан боқиб 
яшашга ундовчи гўзал хислатдир, инсон хулқини безовчи фазилатдир.

Ҳар бир оила жамиятнинг кичик бир бўғини саналар экан, бу муҳитда қан-
дай тартиб, интизом шаклланиши оила бошлиқларининг тутумига, бошқару-
вига боғлиқ. Ҳар ким қалбига қаноат ва шукроналик кайфиятини жо қилиб 
яшаса, ёшлар  шу руҳда тарбия топиб, ўқиб, изланса, илм-фан чўққиларини 
забт этишда давом этса, Янги Ўзбекистоннинг равнақига улкан ҳисса қўшган 
бўладилар.

Мамлакатимиз мустақиллигининг ўттиз уч йиллик тўйи арафасида кўнг-
лимдан кечган ўй шу бўлдики, биз буюк алломалар, аҳли донишлар авлоди-
миз. Осойишта ва обод юрт фуқароларимиз. Жаҳонга дарс берган миллат ва-
килларимиз, Аллоҳнинг суюкли бандаларимиз. Буларнинг ҳар бири беадад 
шукронамизга сабаб бўлувчи омиллардир.

Юсуф ЗИЁД

Кунларнинг бирида доим хуш-
чақчақ кайфиятда юрадиган ука-
миз, адиб Темирпўлат Тиллаевни 
анчагина мискин ҳолатда кўриб 
ҳайрон бўлиб сўрадим:

— Ҳа, ука, тинчликми, нега бун-
дай ҳорғин аҳволда юрибсиз?

— Эй, сўраманг, ҳар-ҳар замонда 
шундай аҳволга тушиб тураман, 
бунга ҳам қирқ йилча бўлиб қолди, 
ўзимни-ўзим кечиролмай қоламан, 
дилимни унутилмас бир армон эз-
гандай бўлаверади, лекин бари 
фойдасиз...

— Нима гап ўзи? Бундай тушун-
тириб айтинг.

— Яқинда ижтимоий тар-
моқларда мен асарларини яхши 
кўрадиган жиззахлик ёзувчи 
Абулқосим Мамарасуловнинг устоз 
адиб Одил Ёқубов ҳақидаги хоти-
раларини ўқиб яна “дард”им янги-
ланди.

Абулқосим акага ҳавасим келди. 
У киши, ҳар қалай, улуғ устоз билан 
неча бор кўришиб, ўзининг миннат-
дорчилигини айтишга мушарраф бў-
либди. Хўш, мен-чи? Менинг қўлим-
дан эса ҳеч бўлмаса, “Раҳмат, устоз!” 
деган калима айтиш ҳам келмади. 
Айтинг, одам деганиям шунчалик ўр, 
шунчалик лоқайд ва шунчалар ҳам ўз-
билармон бўладими?!

...Ўшанда эндигина институтни ту-
гатиб, қишлоғимдаги мактабда ишлар 
ва бир нималар қоралаб юрардим. 
Ёзги таътилда таваккал дедим-да, 
“Ворис” деб номлаган қиссамни 
“Ёшлик” журналига олиб бордим. 
Таҳририятдагилар индамай олиб қо-
лишди ва 1987 йилдаги “Ёшлик” жур-
налининг 8-сонида чоп этилди.

Бу мен учун кутилмаган қувончли 
воқеа бўлганди ўшанда. Чор-атрофга 
овоза бўлдим. Ҳатто вилоят ёшлар 
ташкилотининг мукофотини ҳам бе-
ришди. Адабий давраларда номим 
тилга олинадиган бўлди.

Сўнгра, яъни 1988 йилда “Ўзбекис-
тон адабиёти ва санъати” газетасида 

ўша йилларда Ўзбекистон Ёзувчилар 
уюшмаси раиси бўлган атоқли адиб 
Одил Ёқубовнинг “Карвон қўнғироғи” 
номли мақоласи чоп қилинди. Мақо-
лада менинг асарим ҳақида ҳам қуйи-
даги илиқ сўзлар ёзилганди:

“Ворис” қиссасини ўқиб чиққач, мен 
унинг муаллифи билан қизиқдим. Те-
мирпўлат Тиллаев йигирма олти ёшда 
экан, қамашилик, у ҳозир ўзи туғилиб 
ўсган қишлоқда ўқитувчилик қилади. 
Ёш адиб илк асарига оталар ва бо-
лалар муносабати масаласини асос 
қилиб олган. Мол-дунёга ҳирс қўйган 
ота ёлғиз ўғлига тинчлик бермайди, у 
бахтни бойлик тўплашда деб билади. 

Шунинг учун ҳам ўғлини нопок йўлга 
бошлайди. Отасининг тазйиқига кўра 
ўғли ўзини молбозорда етим қилиб 
кўрсатади, харидорда раҳм-шафқат 
уйғотиб, молларни анча қимматга со-
тади. Айни пайтда шу ноҳалоллик 
унинг қалбини яралайди, охир пи-
ровардида у уйидан бош олиб чиқиб 
кетади. Изтиробда қовурилган бола 
қисмати ҳаётий ифода этилганидан 
асар ўқувчини ҳаяжонга солади”.

Кутилмаган бу эътирофнинг да-
воми бўлиб, 1989 йилда Дўрмон 
боғида ташкил этилган Ёш ижодкор-
ларнинг республика семинарига мени 
ҳам таклиф этишди.

Мен семинарга “Қуёш сояси” номли 
нақ 300 бетлик машинкада кўчирилган 
романимни қўлтиқлаб бордим. Қўлёз-
мани ўқиган адиблар Аҳмад Аъзам ва 
Зоҳир Аълам унга юқори баҳо бери-
шиб, асардаги улар кўрсатган жузъий 
камчиликлар бартараф этилгач, ада-
бий журналда чоп этиш ва мени собиқ 
Иттифоқ Ёзувчилар уюшмасига қа-
бул қилиш учун тавсиянома ёзиб бе-
ришди.

Орадан кўпам ўтмай, мени пойтахт-
 га — Ўзбекистон Ёзувчилар уюшма-
сига чақиришди. Бордим. Уюшма аъ-
золигига қабул бўлаётган экан. Ўша 
йилларда шу даргоҳда ишлайдиган 
Тўра Мирзо эргаштириб хонага ки-
ритди. Каттакон залда казо-казо шоир 
ва адиблар ўтирибди. Тўра Мирзо тар-
жимаи ҳолимни ўқиб берди. Давра 
тўрида ўтирган Эркин Воҳидов му-
лойим овозда савол берди:

— Қани, ука, айтинг-чи, сизнинг 
устозларингиз ким, кимларни ўзин-
гизга устоз деб биласиз?

Мен ўшанда бепарволарча нима 

деб жавоб бергандим, биласизми?
— Йўқ...
— Устозларим... Вафот этганлар-

дан Фёдор Достоевский ва тириклар-
дан Чингиз Айтматов бўлади! — де-
ганман.

Ўртага бир лаҳзалик ноқулай жим-
лик чўкди ва туйқус кўпчиликнинг 
юзида масхаромуз тиржайиш пайдо 
бўлди...

Менинг қовун туширганимни сезди, 
чоғи, орага асли жанублик бўлган 
катта бир адиб тушди:

— Ҳайрон бўлманглар, бу сал 
адашди, унинг устози мен бўламан! — 
деди кескир бир овозда у.

Унинг бу “ҳимоя”сидан кейин мас-
харомуз тиржайишлар бирдан ажа-
бланиш ва беписанд хайрихоҳлик туй-
ғусига айланганини, ҳаммасидан ҳам 
бу кескир “луқма” кейинги берилади-
ган “саволлар”нинг ҳам унини ўчирга-
нини ўшанда аниқ сезганман.

Катта адибнинг ўшанда даштлик 
чапанилиги тутдими ёки мени хижо-
латдан қутқармоқчи бўлдими, ҳозир-
гача бунинг сабабини билмайман.

Лекин мен у киши билан бирор 
марта учрашган бўлмасам-да, унинг 
қиссаларини жуда яхши кўрардим.

Хуллас, қабул тугади. Ташқарига 
чиқдим. Шу пайт кимдир келиб қўл-
тиғимдан тутди. Қарасам, ТошДУ (ҳо-
зирги ЎзМУ)да дарс берадиган домла 
Очил Тоғаев экан.

— Эй, қойилман, ука, созлаб жа-
воб қайтардинг, бундай жавоб бери-
шинг уларнинг тушига ҳам кирмаган-
дир. Биласанми, улар сендан бошқача 
жавоб кутишганди. Билсанг, сендан, 
Одил Ёқубов устозим бўлади, деган 
жавобни кутишганди улар... Зўр йигит 

экансан!
Тўғриси, ўшанда бу гапларнинг 

таг-замирига умуман тушунмаганман.
Эртасига яна уюшмага бордим. 

Кимдир менга ҳазил қилган бўлди:
— Мен саноқ комиссиясида эдим, 

кичкина Темирпўлатга катта Темир 
Пўлатов овоз бермади. Балки адаби-
ётда битта Темирпўлатга жой бор, ик-
кинчиси ортиқча деб ўйлагандир-да...

Лекин менга бу ҳазил малол кел-
мади: кимсан, улуғ бир ёзувчи билан 
бақамти туришимнинг ўзи мен учун 
катта бир гап эди.

Кейинчалик мени Одил Ёқубов яна 
бир бор йўқлади: бу тўқсонинчи йил-
нинг бошида эди.

Эндигина мактабга келган эдим, хў-
жалик идораси қоровули келиб:

— Сени икки кундан бери бир одам 
Тошкентдан сўрайди. Мана, ҳозир 
ҳам идора телефонида сени кутиб ту-
рибди. Юр, унга сени ҳозир топиб ке-
ламан дедим, — деди ҳовлиққанча.

Қоровулнинг ортидан эргашдим. 
Мактаб билан хўжалик идораси ён-
ма-ён эди.

Телефон гўшагидан келаётган 
овозни танидим. У “Ёшлик” журнали 
бош муҳаррири ўринбосари эди.

— Темирпўлат, имкон топиб Тош-
кентга келинг... Сизни устоз Одил Ёқу-
бов йўқлаяпти... — деди бироз ҳа-
яжонли товушда.

— Узр, ака, мен дарсимни ташлаб 
Тошкентга боролмайман.... Ёзги кани-
кул бўлсин, ўтаман Тошкентга... — де-
дим унинг туйқус бу таклифига нима 
деб жавоб беришни ҳам билмай.

Ўшанда муҳаррир ўринбосари ме-
нинг бу гапларимга нима деди, бил-
майман, лекин аниқ ёдимда қолгани 

— у мен билан хайр-хўш қилаётиб 
узун уф тортиб юборган эди.

Хуллас, мен айтганимни қилиб, ёзги 
каникулда Тошкентга бордим. Муҳар-
рир ўринбосарини топиб, устознинг 
олдига йўл олдик. Йўл бўйи у менга 
“айтилган вақтида келмай нотўғри 
қилганимдан” ёзғириб борди.

Устознинг қабулидан ноумид қайт-
дик: устоз депутатлик иши билан Мо-
сквага кетган эди.

Яна икки марта устозга учрашиш 
мақсадида, бир чораклик таътилда, 
яна бир ёзда Тошкентга бордим. Ле-
кин иккаласида ҳам Одил Ёқубов би-
лан юзма-юз кўришиш бахти мендан 
юз ўгирди.

Устоз бирида Парижга, иккинчи-
сида Қирғизистонга — “Иссиқкўл” фо-
румига кетган эди.

Хуллас, менга у киши билан учра-
шиш ва бир оғиз “Раҳмат, устоз!” деган 
сўзни айтиш насиб этмади.

Адибнинг куйиниб айтган сўзла-
рини тинглар эканман, хаёлимдан бир 
гап лип этиб ўтди: “Ҳа, ўттиз беш йил-
дан бери укамнинг нега ёзганларини 
эълон қилмай юрганининг сирини ва 
сабабини топдим, шекилли...

Бу улуғ ёзувчи Одил Ёқубовнинг са-
мимий эътирофи ва адиб Темирпўлат 
Тиллаев зиммасидаги ишонч ва мас-
ъулиятнинг залвори эмасми?” деб ўй-
лайман. 

Ўролбой ҚОБИЛ,
Ўзбекистон Ёзувчилар уюшмаси 

аъзоси.

БУНИ ҲАЁТ ДЕЙДИЛАР

БИР АРМОН ИЗТИРОБИ

ÈÇËÀÍÈØËÀÐ ÑÀÌÀÐÀÑÈ £ÓÂÎÍÀÐËÈ
Хивада анъанавий “Қовун сайли” фестивали бўлиб ўтади

ТАРАДДУД ЎЙЛАР

ШУКРОНАЛИК

Халқимизда бир-бири билан ҳол-аҳвол 
сўрашганда  Худога шукр ёки шунчаки шу-
кур деб қўйиш одати бор. Бу сўзларнинг 
таг замирига эътибор берилса, олам-олам 
маъно борлиги ойдинлашади. Шукр қилиш 
— сабр, қаноат, кенг феъллилик, нафснинг 
тийилиши, ортиқча ҳою ҳавасларга берил-
маслик ҳамда киши  руҳиятини забт этувчи 
турли хил иллатлардан покиза тутувчи 
қалқон дейиш мумкин.


